
Serie A N.° 1175803 

NUMERADO 

DILIXENCIA 

Para facer constar que para o presente Libro de Actas do Concello Pleno, 
aquiríronse 106 folios de Papel Timbrado da Comunidade Autónoma de Galicia, Serie A 
n° 1175803 ó 1175908, numerdos correlativamente do folio 001 ó 106, e que a transcrición 
das Actas comenza na volta do folio n° 001, e corresponde á sesión celebrada con 
carácter ordinario o día 31 de xaneiro de 2000. 

Redondela, a 31 de xaneiro de 2000 

O Secretario 

Asdo: Luís Torrado Vázquez



SESIÓN ORDINARIA CELEBRADA POLO PLENO DO CONCELLO O DIA 
31 l XANEIRO ¿ 2000 

SUMARIO 
APROBACIÓN, NO SEU CASO, ACTAS SESIÓNS ANTERIORES. 
DAR CONTA DAS RESOLUCIÓNS DICTADAS POLA ALCALDÍA DENDE A 
ÚLTIMA SESIÓN ORDINARIA. 

Economía, Facenda e Desenvolvemento Local 
DICTAME DA COMISIÓN INFORMATIVA DE ECONOMÍA, FACENDA E DESENVOLVEMENTO LOCAL, S/ REVISIÓN PREZOS CONTRATO 
ASINADO POR "SERAGUA, S.A.-FOMENTO DE CONSTRUCCIONES Y 
CONTRATAS, S.A., UTE-REDONDELA” CON ESTE CONCELLO. 
DICTAME DA COMISIÓN INFORMATIVA DE ECONOMÍA, FACENDA E 
DESENVOLVEMENTO LOCAL, S/ REVISIÓN PREZOS DO CONTRATO 
ASINADO POR “GRUAS RIVERA, S.L.", CON ESTE CONCELLO. 
DAR CONTA DE EXPEDIENTES DE MODIFICACIÓN DE CRÉDITOS NÚMS. 
21, 22, 23, 24, 25, 26, 28, 29 DE 1999 E 1 / 00 DO ANO 2000. 
SOLICITUDE DE CESIÓN DO CONTRATO ASINADO COA EMPRESA 
LIMPER S.L. Á EMPRESA ALMI S.L. 
Interior 
MODIFICACIÓN REGULAMENTO ORGÁNICO DO CONCELLO DE REDONDELA 
PROPOSTA MODIFICACIÓN REGULAMENTO ORGÁNICO DOS 
CONSELLOS MUNICIPAIS PARROQUIAIS. 

Urbanismo 
PROPOSTA DA COMISIÓN INFORMATIVA DE URBANISMO SOBRE 
CORRECCIÓN DE ERROS DOCUMENTO NORMAS SUBSIDIARIAS DE PLANEAMENTO MUNICIPAL. 
Cultura 
BASES CONCESIÓN AXUDAS CON CARGO Ó PROGRAMA DE 
ACTIVIDADES CULTURAIS DO 2000. 
BASES CONCESIÓN AXUDAS CON CARGO Ó PROGRAMA DE 
ACTIVIDADES DEPORTIVAS MUNICIPAIS.

Deportes 

12.- DICTAME DA COMISIÓN INFORMATIVA DE DEPORTES SOBRE 
MODIFICACIÓN DA ORDENANZA FISCAL REGULADORA DAS TAXAS 
POR SERVIZOS PRESTADOS NA PISCINA MUNICIPAL. 
Benestar Social 

13.- BASES REGULADORAS PARA CONCESIÓN DE AXUDAS PARA 
ACTIVIDADES DE PROMOCIÓN DE MULLER. 
Mocións 

14.- MOCICIÓN DO PSdeG-PSOE INSTANDO O GOBERNO CENTRAL A 
MODIFICACIÓN LEXISLACIÓN S/ RÉXIME ESPECIAL DO MAR. 

15.- MOCIÓN DO BNG EN DEFENSA E IMAXE DA MULLER. 
16.- MOCIÓN DO BNG SOBRE DESPENALIZACIÓN LIBERDADE DO INsUMIsO 

EMILIO ROMERO LORENZO. 
17.- ESCRITO DO VOCEIRO DO PSdeG-PSOE S/ FONDO GALEGO DE 

COOPERACIÓN E SOLIDARIDADE. 
18.- ESCRITO UNIÓN SINDICAL AGRARIA SINDICATO LABREGO GALEGO E 

UNIÓN AGRARIAS S/ SITUACIÓN SECTOR AGRARIO GALEGO. 
19.- ESCRITO ALCALDE CONCELLO MONTERROSO SOLICITANDO 

DEDICACIÓN DÍA DAS LETRAS GALEGAS Ó POETA LORENZO VARELA. 
20.- ESCRITO MANCOMUNIDADE DE MONTES MAN COMÚN DE 

REDONDELA S/ LEXISLACIÓN E TRIBUTACIÓN COMUNIDADE DE 
MONTES. 

21.- ROGOS E PREGUNTAS 

Na Casa do Concello de Redondela, sendo as vinte horas do día trinta e un de 
xaneiro do ano dous mil, baixo a Presidencia do Sr. Alcalde, D. XAIME REI BARREIRO, 
e a asistencia dos/ as Sres/ as Concelleíros/ as: D. MANUEL JAVIER NÚÑEZ 
SALGADO, D. EMILIO GONZÁLEZ IGLESIAS, DONA. M’ DEL PILAR MARTÍNEZ 
GONZÁLEZ, DONA. Më DEL CARMEN RODRÍGUEZ CUNHA, D. ALEJANDRO 
BASTOS FERNÁNDEZ, D. MANUEL IGLESIAS CARRERA, D. CARLOS GONZÁLEZ 
FERNÁNDEZ, D9. M9. DEL CARMEN RODRÍGUEZ RIVAS, D. MANUEL RAMÓN 
CONDE ROMERO, D. EMILIO SÁNCHEZ SANTORIO, D’. AURORA ALONSO 
MONTEAGUDO, D. FRANCISCO ANTONIO LAGO MELÓN, D. JOSE LUIS ALONSO 
BASTOS, D. MANUEL PUENTES SAAVEDRA, D. LUIS MÍGUEZ BOULLOSA, D. 
PABLO REBANAL FERNÁNDEZ, D. XOSÉ CARLOS PAZOS DOCAMPO, DONA.



CECILIA PEREZ ORGE, D. XOSÉ LUIS GRANDE GRANDE e DONA. ÁNXELES GONZÁLEZ GÓMEZ, actuando como Secretario o titular da Corporación D. LUÍS TORRADO VÁZQUEZ, constitúese o Pleno do Concello, en sesión ordinaria, conforme 
á convocatoria e de acordo coa Orde do Día remitida a tódolos Sres/ as Concelleiros/ as, 
coa antelación legalmente requerida. 

A Presidencia declara aberta a sesión en primeira convocatoria, procedéndose a 
trata-los puntos da Orde do Día.- 

1.- APROBACIÓN, NO SEU CASO, ACTAS SESIÓNS ANTERIORES.- 
Pola Presidencia dase conta das Actas das sesións celebradas polo Concello 

Pleno correspondentes á sesión ordinaria de 18.11.99, e extraordinarias de datas 9 e 22 
de Decembro de 1999, para a súa aprobación si procedera. 

Este Concello Pleno, por unanimidade dos/ as Sres./ as Concelleiros/ as asistentes 
a esta sesión, prestoulle a súa aprobación ás actas antes referenciadas.- 

2.- DAR CONTA DAS RESOLUCIÓNS DICTADAS POLA ALCALDÍA DENDE A ÚLTIMA SESIÓN ORDINARIA.- 
Pola Presidencia dase conta a este Concello Pleno das Resolucións dictadas polo 

Sr. Alcalde dende o 15.11.99 ó 13.01.00. 

O Concello Pleno, quedou enterado do contido das Resolucións dictadas.- 
3.- DICTAME DA COMISIÓN INFORMATIVA DE ECONOMÍA, FACENDA 

E DESENVOLVEMENTO LOCAL, S/ REVISIÓN PREZOS CONTRATO ASINADO POR ‘SERAGUA, S.A.- FOMENTO DE CONSTRUCCIONES Y CONT RATAS, S.A., UTE-REDONDELA" CON ESTE CONCELLO.- 
Pola Presidencia dase conta de dictame da Comisión Informativa de Economía, 

Facenda e Desenvolvemento Local de data 26 de Xaneiro do 2000, que transcrita dí: 

"Visto o escrito presentado por SERAGUA, S.A.- FOMENTO DE CONSTRUCCIONES Y CONTRATAS, S.A.UNION TEMPORAL DE EMPRESAS, con 
data 29 de Outubro de 1999, núm. Rexistro Entrada 6696. 

Visto o establecido nas Cláusulas 85 e 94 do "Prego de condicións económico- 
administrativas que rexiu no concurso para a cocnesión da xestión integral do servicio 
municipal de abastecemento de auga e saneamento de auga" no Concello de Redondela. 

Vistos os reparos formulados polo Sr. Interventor no seu informe de data 10 de 
Decembro de 1999, Rfã-T 155/ 99, esta Presidencia ten a ben propoñer ó Concello Pleno 
a adopción dos seguintes acordos: 

19).- Resolver (ó abeiro do establecido no Artigo 198.2 da Lei 39/1988 do 28 de 
Decembro, Reguladora das Facendas Locais, así como na base de execución 1099.2 do

Orzamento Xeral deste Concello para o exercicio de 1999, actualmente prorrogado), os 
reparos formulados polo Sr. Interventor no informe antes citado. 

29).- Modificar provisoriamente a disposición final e o anexo (parcialmente) da 
Ordenanza Fiscal reguladora das taxas por servicios de distribución de auga neste 
Concello, que quedarán redactados do seguinte xeito: 

DISPOSICIÓN FINAL.- A presente Ordenanza fiscal entrará en vigor: ó día 
seguinte ó de publicación no B.O.P., permanecendo en vigor ata a súa modificación ou 
derrogación expresas. 

ANEXO.- 

Primeiro.- Tarifa 

A) Cosumo de auga: 

A.1. Consumo doméstico: 

A.1.1.- Ata 10 M3 ó mes ................................................. .. 42'68 Ptas/ M3 

A.1.2.- Cada novo M3. Ou fracción que exceda de 10 M3. 
ó més ................................................................... .. 60‘09 Ptas/M3. 

A.2. Resto de consumos: 

A.2.1.- Ata 10 M3. ó més ............................................... .. 53'41 Ptas/ M3. 

A.2.2.- De 10 a 50 M3 ó més ......................................... .. 66'76 Ptas/ M3. 

A.2.3.- Cada novo M3. ou fracción que exceda de 50 M3. 
ó més ................................................................. .. 86'80 Ptas/ M3. 

En todo caso, a facturación mínima farase por 10 M3. ó més, e 30 M3 ó trimestre, 
con independencia dos posibles consumos menores. 

B) Cota de servicio: 

B.1).- Mensualmente, por abonado e para cada tipo de 
consumo ............................................................ .. 401 Ptas 

Resto do Anexo non varia. 

39).- Expoñer ó público o expediente de Modificación da Ordenanza Fiscal citada, 
polo prazo de 30 días hábiles mediante anuncio no Taboleiro de Anuncios do Concello, 
no B.O.P. e nun dos xornais de maior difusión da provincia; considerándose elevado a 

) 

definitivo o acordo de aprobación provisoria se durante a exposición ó público non se 
formulasen reclamacións, sen necesidade de novo acordo en tal sentido. 

49).- Publicación do acordo definitivo así como o testo íntegro da modificación da 
Ordenanza no Boletín Oficial da Provincia. 

59).- O expediente deberase remitir á Xunta de Galicia, ós efectos do establecido 
no Artigo 107.1 do R.D.L. 7801/1986 de 18 de Abril e no R.D. 2695/1997 de 28 de 
Outubro sobre Réxime Xeral de Prezos Autorizados." 

Pola Presidencia ábrese o correspondente turno de debate. 

- Concedida a palabra pola Presidencia pola Concelleira SRA. PÉRZ ORGE 
maniféstase que non é partidaria da modificación citada, pero considera que legalmente 
procede levala a cabo e en base a iso votará a favor do dictame citado. 

- Concedida a palabra pola Presidencia, polo Concelleiro SR. CONDE ROMERO 
se sinala que dende que chegou ó goberno de Redondela o PSdeG-PSOE se propoñen 
aumentos de taxas, indicando que o aumento é abusivo e que o goberno do PSdeG- PSOE e BNG sube impostos e taxas e non ocurre nada, pero SERAGUA da un mal 
servicio sen cumpri-lo prego de Condicións, e remata a súa intervención dicindo que 
dende a torna de posesión o goberno do PSdeG-PSOE-BNG só fixo subi-los impostos e 
as taxas ós veciños deste Concello, considerando abusivo o aumento do 20% que se 
propón, considerando sobre todo que haberá veciños que poden ter un consumo 
aproximado de mil litros de auga, dicindo que votará en contra neste asunto. 

- Concedida a palabra pola Presidencia, polo Concelleiro SR. GONZÁLEZ 
IGLESIAS se sinala que por non revisarse os prezos con anterioridade, agora faise 
preciso ese aumento, e que en Vigo ese aumento é máis de 6 pesetas M3. Así mesmo o 
Sr. Concelleiro que fala indica que no anterior goberno do PP por este Concelleiro se 
asinou unha Moción en contra do aumento do prezo da auga, sen que naqueles intres o 
goberno do PP presentase reclamación algunha, o que atribue á falta de 
responsabilidade do PP que naqueles intres gobernaba o Concello de Redondela. 

Continúa a súa intervención o Concelleiro SR. GONZÁLEZ IGLESIAS indicando 
que o 50% dos recibos emitidos o son polo mínimo, e que se faga unha comparación co que se paga polo recibo da auga cos recibos de FENOSA, teléfonos, etc., e por outro lado 
mentras o Concello non cumpra con SERAGUA tampouco se lle pode esixir á mesma 
que cumpra con tódalas súas obrigas. Remata a súa intervención o Concelleiro Sr. 
González Iglesias indicando que si ben SERAGUA non cumpriu na súa totalidade coas 
inversións previstas, ese é outro asunto do que non se vai tratar neste punto da Orde do 
Día. 

- Concedida a palabra pola Presidencia, polo Concelleira SRA. PÉREZ ORGE 
sinálase que as subidas de taxas e impostos non se fan por satisfacción dos Sres. 
Concelleiros que integran o goberno municipal, senón en virtude dunha imposición 
normativa, pagándose agora o mesmo que fai cinco ou seis anos e iso xustifica a subida 

MUMERA 
JRACIÓN 

citada, ainda que non comparte o consumo que falara o Sr. Conde Romero, e 
remata a súa intervención dicindo que o BNG vai a votar a favor deste asunto.

~ 

- Concedida a palabra pola Presidencia, polo Concelleiro SR. CONDE ROMERO 
se sinala que o BNG só toma decisións cando goberna, e referíndose ó Concelleiro Sr. 
González Iglesias manifesta que o mesmo só lle falta dicir que o dolar sube por culpa do 

"uMERADo PP, sinalando que non sabe o moüvo polo que no seu día o PP non presentou o recurso 
JÇRACIÓNS correspondente, e que se non houbo motivo eses Concelleiros foron tan malos ¡WS gobernantes como vostede, e remata a súa intervención considerando que diariamente si 

poden gastarse mil litros de auga, pedindo que o goberno de Redondela deixe de subi- 
los impostos e as taxas, e que por contra controlen máis os gastos. 

- Concedida a palabra pola Presidencia, polo Concelleiro SR. GONZÁLEZ 
IGLESIAS faise dúas precisións: a primeira refírese á circunstancia de que o PP no seu 
día non presentou o recurso de que se ten falado en base a unha Moción que se votou a 
favor neste Concello, e pregúntalle si está disposto a esixirlle ó PP esas 
responsabilidades, manifestando doutro xeito que as grandes obras neste Concello 
corresponden a EMAVISA e SERAGUA, e que parte da débeda do Concello se 
amortizaría con esas inversións, indicando que volve a mentir ó Sr. Conde Romero, xa 
que cando gobernaba o PP se He ofertou a posibilidade de subi-las taxas e os impostos, e 
non quixeron, porque non querían gobernar, e que si non se actualizan os prezos das 
empresas concesionarias, se producen débedas coas empresas que terán que pagalas os 
veciños de Redondela, e pagarán non só os veciños consumidores deses servicios, senón 
de forma indirecta o que é peor polos veciños que non disfrutan deses servicios. 

Remata a súa intervención o citado Sr. Concelleiro indicando que fai un mes 
aproximadamente que un deputado provincial ante varios alcaldes facía manifestación 
do importante que era o esforzo fiscal por parte dos Concellos, aludindo incluso que o 
Concello de Redondela, estiba incluso neste aspecto por debaixo do de Ponteareas, e 
agora cando se pretende actualizar ou revisar prezos, influe indudablemente un esforzo 
fiscal do Concello, móstrase contrario a esa revisión. 

Non habendo unanimidade de criterios, pola Presidencia sométese a votación 
este asunto. 

Efectuada esta, obtívose o seguinte resultado: Votan en contra os/ as Sres./ as 
Concelleiros/ as do PP (7); votan a favor os/ as Sres./ as Concelleiros do PSdeG-PSOE (9) 
e os/ as Sres./_ as Concelleiros/ as do B.N.G. (4).- Na súa consecuencia, resoltou 
aprobado por maioría de votos, o dictame da Comisión Informativa de Economía, 
Facenda e Desenvolvemento Local, transcríto.- 

4.- DICTAME DA COMISIÓN INFORMATIVA DE ECONOMÍA, FACENDA 
E DESENVOLVEMENTO LOCAL, S/ REVISIÓN PREZOS DO CONTRATO 
ASINADO POR “GRUAS RIVERA, S.L.', CON ESTE CONCELLO.- 

Pola Presidencia dase conta de dictame da Comisión Informativa de Economía, 
Facenda e Desenvolvemento Local de data 27 de Xaneiro do 2000, que transcrita dí:



Vista a Proposta do Presidente da Comisión, co conforme do Adxudicatario do 
servicio, que transcrita dí: 

"Visto o escrito presentado por D. JESÚS RODRÍGUEZ GONZÁLEZ, en 
representación de GRUAS RIVERA ASISTENCIA, S.L., presentado con data 30 de Setembro de 1999, núm. Rexistro Entrada 5962. 

Visto o establecido na cláusula 79) do "Prego de Condicións Particulares para a 
adxudicación mediante concurso por procedemento aberto da prestación do servicio de 
retirada de vehículos no Concello de Redondela, mediante concerto". 

Vistos os reparos formulados polo Sr. Interventor Xeral do Concello no seu 
informe de data 14 de Decembro de 1999, RF9.-T.157/ 99. 

Tendo en conta a inexistencia actual de prezos máximos para gasoleo de automoción e de conformidade co indicado por "GRUAS RIVERA ASISTENCIA, S.L.", 
esta Presidencia propón ó Concello Pleno, a adopción dos seguintes acordos: 

1‘-’).- Resolver (ó abeiro do establecido no Artigo 198.2 da Lei 39/1988 do 28 de Decembro, Reguladora das Facendas Locais, así como na base de execución 1099.2 do Orzamento Xeral deste Concello para o exercicio de 1999, actualmente prorrogado), os 
reparos formulados polo Sr. Interventor no informe antes citado. 

29).- Modifica-la fórmula de revisión de prezos indicada no punto 59), da cláusula 
7g), do “Prego de condicións particulares para adxudicación mediante concurso por procedemento aberto da prestación do servicio de retirada de vehículos no Concello de 
Redondela, mediante concerto", que quedará redactada do seguinte xeito: 

"59.- Procederá a actualización do prezo do contrato en función da variación do IPC (ou índice que o sustitúa) da Comunidade Autónoma Galega." 
39).- Actualiza-lo prezo do contrato polo periodo do 30.09.97 ó 30.09.98, en 

función do IPC galego para o citado periodo do 1'7% , quedando o prezo do contrato do 
seguinte xeito: 

Importe adxudicación ......... .. 3.500.000.- 

Importe da adxudicación antes do IVE ...... .. 3.017.241.- 
Incremento IPC, 1'7% ............................. .. 51.293.- IVE (16%) .............................................. .. 490.965.- 

TOTAL ACTUALIZADO ANUAL ........ .. 3.559.499.- 

Por prestación do servicio fora do horario sinalado no correspondente prego de 
condicións por cada vehículo retirado: 

Importe adxudicación .............................. .. 3.800.-

Por cada vehículo retirado sen IVE ........ .. CI 3.275'86 

ipc 17% ............................................... .. 55'68 

IVE 16% .............................................. .. 533 
WMERADO 
ÉSÓNS TOTAL ACTUALIZADO ................... .. 3.865.- 

49).- Actualizar o prezo do contrato para o periodo do 30.09.98 ó 30.09.99, en 
función do IPC galego para o citado periodo do 2'5%, quedando o prezo do contrato do 
seguinte xeito: 

Importe adxudicación .................. .. 3.559.499.- 

(Incluíndo 19 revisión) 
Importe da adxudicación antes de IVE 3.068.533'6 

Incremento IPC, 2'5% ................... .. 76.713 

IVE, (16%) .................................. .. 503.239,5 

TOTAL ACTUALIZADO ANUAL 3.648.486,00 

Por prestación do servicio fora do horario sinalado no correspondente prego de 
condicións por cada vehículo retirado: 

Importe adxudicación .................... .. 3.865.- 
(incluíndo 19 revisión) 
Por cada vehículo retirado sen IVE 3.332.- 

IPC, 2'5% .................................. .. 83 

IVE, 16% ................................. .. 546 

TOTAL ACTUALIZADO ....... .. 3.961.- 

59).- Facultar ó Sr. Alcalde para a sinatura da correspondente modificación do 
contrato con "GRUAS RIVERA ASISTENCIA, S.L.", no que se recolla a nova redacción 
do punto 59, da Cláusula 79)!‘ 

A Comisión Informativa de Economía, Facenda e Desenvolvemento Local, en 
xuntanza celebrada o 26.01.00, por unanimidade dos/ as Sres./ as Concelleiros/ as, 
dictaminou favorablemente a Proposta transcrita, e na súa consecuencia propoñer ó 
Concello Pleno, a súa aprobación.-" 

Pola Presidencia ábrese o correspondente turno de intervencións.



- Concedida a palabra pola Presidencia, pola Concelleira SRA. PÉREZ ORGE 
manifétase que este asunto é semellante ó anterior, e que por disposición do Prego de 
condicións faise preciso actualiza-lo prezo do contrato que este Concello mantén con GRUAS RIVERA ASISTENCIA, S.L., así como o prezo do vehículo retirado ós posibles 
infractores das ordenanzas de tráfico. 

- Concedída a palabra pola Presidencia, polo Concelleiro SR. CONDE ROMERO 
maniféstase que a grúa só presta o servicio na Praza da Constitución así como na 
Xunqueira, e pídelle ó Concelleiro de Tráfico deste Concello que por razóns de servicio e 
de xustiza exerza as súas funcións en todo o Concello, polo que se mostra favorable a 
que se aumente a taxa correspondente. 

- Concedída a palabra pola Presidencia, pola Concelleira SRA. PÉREZ ORGE 
sinálase que non se trata dun aumento de tarifas, e manifesta que a Policía desminte o 
que dí o Sr. Conde Romero respecto da actuación da grúa na Praza da Constitución e na 
Xunqueira, e que ademáis esa cuestión non é asunto deste debate. 

- Concedída a palabra pola presidencia, polo Concelleiro SR. CONDE ROMERO 
sinálase que debeu entender mal xa que o aumento non é pola taxa senón polo que paga 
o Concello polos servicios que presta a grúa, dí que entón votará en contra. 

Non habendo unanimidade de criterios, pola Presidencia sométese a votación 
este asunto, incorporándose á sesión o Concelleiro SR. LAGO MELON. 

Efectuada esta, acadou o seguinte resultado: Votan en contra os/ as Sres./ as 
Concelleiros/ as do PP (7) coa abstención do Concelleiro do PP Sr. Lago Melón; votan a 
favor os/ as Sres. / as Concelleiros/ as do PSdeG-PSOE (9) e os/ as Sres. / as Conce1leiros/ as do B.N.G. (4). Na súa consecuencia, e por maioría de votos, resoultou 
aprobado o dictame da Comisión Informativa de Economía, Facenda e 
Desenvolvemento Local referente a este asunto.- 

, 
5.- DAR CONTA DE EXPEDIENTES DE MODIFICACIÓN DE CRÉDITOS NUMS. 21, 22, 23, 24, 25, 26, 28, 29 DE 1999 E 1/00 DO ANO 2000.- 
Polo Sr. Presidente dase conta ó Concello Pleno do expediente de modificación 

de crédito núrns. 21/ 99, 22/ 99, 23/99, 24/99, 25/99, 26/99, 28/99, 29/99 e 1/00. 

Ó Pleno quedou enterado do contido dos citados expedientes de modificación de 
crédito. 

6.- SOLICITUDE DE CESIÓN DO CONTRATO ASINADO COA EMPRESA LIMPER, S.L., Á EMPRESA ALMI, S.L..- 
Pola Presidencia dase conta de escritos presentados por LIMPIEZAS DE REDONDELA, S.L., e LIMPIEZAS ALMI, S.L., con data 27 e 28 de Xaneiro pasado, que 

respectivamente transcritos, dín:

“Pablo González Tenorio, maior 

' 

idade, veciño de Vigo, con domicilio na rúa 
Manuel Núñez, 2, 59, e provisto do DNI n* 35.992.564-W, en representación de 
LIMPIEZAS DE REDONDELA, S.L., ante ese Concello comparece e, como mellor 
proceda, DÍ: 

Que or causas de im osibílidade económica a em resa Lim íezas de 
. P P P P 

¿WERADO Redondela, S.L. mírase na necesidade de deixar de presta-lo servicio de limpeza obxecto 
äÉIÓNS da concesión obtida no seu día. 

Que tendo coñecemento de que a empresa LIMPIEZAS ALMI, S.L., ten interés en 
continuar coa mesma, é polo que reunindo as condicións esixidas pola Lei, solicita ó 
amparo do Art. 115 da Lei de Contratación das Administracións Públicas, lle sexa 
concedida a esta empresa a sucesión na concesión. 

Polo exposto, solicita que, tendo por presentado este escrito, se sirva admitilo e, 
na súa virtude, teña por formalizada a presente solicitude a fín de que lle sexa aprobada 
a sucesión na concesión vixente da contrata de limpeza citada a favor de Limpiezas 
Almi, S.L.." 

“D. Alfonso Regueiro Costas, maior de idade, veciño de Vigo, con domicilio na 
rúa Luis Taboada, 16, baixo, en representación de LIMPIEZAS ALMI, S.L., ante ese 
Concello comparece e, como mellor proceda, dí: 

1.- Que acepta expresamente a cesión do contrato de limpeza de Edificios 
Municipais (Colexios públicos e Centros de Saúde), que a empresa Limpiezas 
Redondela, S.L., ten suscrito co Concello de Redondela. En virtude da adxudicación 
polo acordo plenario de data 12/09/94 formalizado en contrato administrativo o 
16/09/94. 

2.- Limpiezas Almi, S.L., ten capacidade para contratar coa administración de 
conformidade cos artigos 15 a 20 da L.C.A.P., e que está debidamente clasificada. 

3.- Limpiezas Almi, S.L., se compromete a formaliza-la cesión en escritura 
pública. 

4.- Limpiezas Almi, S.L., queda subrogada en tódolos dereitos e obrigas que 
corresponden ó cedente. 

Sendo acompañado ó presente escrito, os documentos que a continuación 
indicamos: 

a) Certificado da Seguridade Social. 

b) Certificados de Facenda e Hacienda 

c) Escritura con poder do representante.



d) Clasificación de Empresa. 

Polo exposto: 

Solicita que, tendo por presentado este escrito, se sirva admitilo e, na súa virtude, 
teña por formalizada a presente solicitude e en definitiva, se acorde de conformidade co 
manifestado no mesmo a cesión do referido contrato." 

Pola Presidencia faise saber que non estando dictaminado este asunto pola 
Comisión Informativa correspondente, faise preciso que por este Concello se declare a 
urxencia do mesmo, ratíficando a súa inclusión na correspondente Orde do Día. 

Non habendo unanimidade de criterios, pola Presidencia sométese este acordo a 
votación. 

Efectuada esta, obtívose o seguinte resultado: Abstivéronse os/ as Sres./ as 
Concelleiros / as do PP (8). Votan a favor os/ as Sres. / as Concelleiros/ as do PSdeG-PSOE 
(9), e os/ as Sres./ as Concelleiros/ as do B.N.G. (4). Na súa consecuencia declarouse URXENTE este asunto, pasándose ó seu debate e votación. 

Pola Presidencia ábrese o correspondente turno de intervencións. 

- Concedida a palabra pola Presidencia, polo Concelleiro SR. PAZOS DOCAMPO fala dunha situación da antiga empresa LIMPER, encargada da limpeza dos 
Colexios, en relación coa problemática dos seus traballadores e que ademáis non cumpre coas obrigas do prego referente á limpeza dos Colexios. 

Así mesmo fai referencia a que unha nova empresa solicita a cesión do contrato que LIMPER mantén con este Concello. 
- Concedida a palabra pola Presidencia, polo Concelleiro SR. CONDE ROMERO, 

se pregunta o seguinte: Informe do Sr. Secretario e o Sr. Interventor acerca de si os seus 
informes son preceptivos neste asunto, si a nova empresa se fai cargo dos pagos 
pendientes de LIMPER ós seus traballadores, e por último que se faga un novo 
concurso. 

- Concedida a palabra pola Presidencia, polo Concelleiro SR. GONZÁLEZ IGLESIAS maniféstase que existe un compromiso de pago das débedas dos salarios dos 
traballadores de LIMPER, así como de mantemento dos postos de traballo da citada 
empresa. 

Continúa a súa intervención o Concelleiro SR. GONZÁLEZ IGLESIAS dicindo que o problema plantexado por LIMPER se mantén dende fai algún tempo, con 
perxuizo para a limpeza dos Colexios que deberá resolverse urxentemente e considerando que a fórmula de cesión do contrato de LIMPER á nova empresa que hoxe 
se trae ó Pleno é a máis idónea, pois si se iniciase a tramitación dun expediente dun

novo concurso suporía polo menos meses para a resolución do

J 111851110. 

- Concedida a palabra pola Presidencia, polo Sr. Secretario deste Concello e en 
relación coa petición formulada polo Concelleiro Sr. Conde Romero, polo mesmo 
maniféstase que por non ter a lexislación nestes intres ten certas dúbidas, pero que 

¡Mambo estima que non é preceptivo o seu informe por considerar que non se trata dun acordo 
EÏÁÓNS que requira maioría absoluta, e remata a súa intervención dicindo que esta cesión ou é 

en tódolos dereitos e obrigas que corresponden ó cedente LIMPER, e que en 
consecuencia non se trata dunha nova concesión. 

- Concedida a palabra pola Presidencia, polo Concelleiro SR. CONDE ROMERO 
se sinala que o problema xa se coñecía con anterioridade, pero que agora se lle fai xurdir 
de improvisto. 

- Concedida a palabra pola Presidencia, polo Concelleiro SR. GONZÁLEZ 
IGLESIAS maniféstase que o persoal de LIMPER pasaría á outra empresa, nas mesmas 
condicións segundo o prego de condicións e a Lei de Contratos do Estado. 

Non habendo unanimidade de criterios sobre este asunto, pola Presidencia 
sométese a votación o mesmo. 

Efectuada esta, obtívose o seguinte resultado: Abstivéronse os/ as Sres./ as 
Concelleiros/ as do PP (8). Votan a favor da solicitude de cesión do servicio de limpeza 
dos Colexios por parte da empresa LIMPIEZAS DE REDONDELA, S.L., a favor da 
empresa ALMI, S.L., os/ as Sres. / as Concelleiros/ as do PSdeG-PSOE (9), e os/ as 
Sres. / as Concelleiros/ as do B.N.G. (4). Na súa consecuencia e en virtude deste acordo, 
por este Concello se autoriza a cesión do contrato que LIMPEZAS DE REDONDELA, 
S.L., mantén con este Concello, a favor da cesionaria LIMPIEZAS ALMI, S.L., debéndose 
cumprir tódolos requisitos previstos no Artigo 115 da Lei 13/95 de 18 de Maio de 
Contratos das Administracións Públicas.- 

7.- MODIFICACIÓN REGULAMENTO ORGÁNICO DO CONCELLO DE 
REDONDELA.- 

Pola Presidencia dase conta de Dictame da Comisión Informativa de Interior de 
data 7 de Decembro de 1999, que transcrito dí: 

"Pola Presidencia, dase conta da proposta da Concelleira Delegada de 
Participación Cidadá, de 22 de Novembro de 1999, que transcrita dí: 

O Regulamento Orgánico do Concello foi aprobado na sesión extraordinaria do 
Concello Pleno celebrada o día 30 de Decembro de 1987 e modificado posteriormente 
con datas 22 de Setembro e 13 de Novembro de 1995. 

Co obxecto de adaptar este documento á legalidade vixente, Cecilia Pérez Orge, 
Concelleira delegada de Participación Cidadá, propón para a súa aprobación un novo



texto de regulamento, que acompaña a esta proposta, que recolle básicamente o anterior, 
engadindo as modificacións que contempla a nova normativa en vigor. 

A Comisión Informativa de Interior, por unanimidade dos seus membros 
presentes, acordou dictaminar favorablemente a proposta transcrita." 

Pola Presidencia ábrese o correspondente turno de debate. 

- Concedida a palabra pola Presidencia, pola Concelleira SRA. PÉREZ ORGE 
maniféstase que coa modificación do Regulamento Orgánico o que se pretende é 
adapta-lo mesmo á nova Lei 11/99 de modificación da Lei 7/ 85 Reguladora de Bases do 
Réxime Local. 

Non habendo unanimidade de criterios, pola Presidencia sométese a votación 
este asunto. 

Efectuada esta, obtívose o seguinte resultado: Abstivéronse os/ as Sres./ as 
Concelleiros/ as do PP (8). Votan a favor os Sres./ as Concelleiros/ as do PSdeG-PSOE 
(9), e os/ as Sres./ as Concelleiros/ as do B.N.G. (4). Na súa consecuencia, por maioría de 
votos, o Concello Pleno, prestoulle a súa aprobación inicial á Modificación do 
Regulamento Orgánico do Concello, quedando este do seguinte xeito: 

REGULAMENTO ORGÁNICO DO CONCELLO DE REDONDELA 
Artigo 1.- O presente regulamento, dítase en virtude das atribucións que a 

lexislación en vigor, concede ás Entidades Locais, e ten por obxecto a regulamentación, 
organización e funcionamento dos órgaos básicos e complementarios que no mesmo se 
estabelecen. 

Artigo 2.- Os demáis órgaos colexiados do concello rexeránse por este 
Regulamento en canto ao seu funcionamento e naquelas materias para as que non exista 
preceito específico que as regule. 

CAPÍTULO I . DOS GRUPOS POLÍTICOS 
Artigo 3.- Poderánse formar tantos grupos políticos como candidaturas acadasen 

representación na Corporación. En ningún caso poderán constituir grupo separado 
os/ as que pertenzan á mesma candidatura eleitoral. Segundo o previsto por este 
regulamento poderáse constituir o Grupo Mixto. 

Artigo 4.- Todos/ as concelleiros/ as deberán estar adscritos / as a un, e sóio a un, grupo político. 

Artigo 5.- Os concelleiros/ as que non se integren en ningún grupo político, 
constituirán o Grupo Mixto. 

uIAERAD 

Artigo 6.- A constitución dos grupos políticos comunicaráse, mediante escrito 

dirixido ao alcalde/ sa, dentro dos 5 días seguintes áo da sesión constitutiva da 
corporación, no que se fará constar o nome de todos/ as os/ as componentes do grupo, 
así como o nome do/ a portavoz, e do/ a seu/ sua suplente, no seu caso. No Grupo 
Mixto, si o houber, designaráse tamén un/ ha portavoz, que non impedirá a intervención 
de todos/ as componentes na sesións plenarias. 

¡Iyambo WCÚNS Artigo 7.- O/ a portavoz é o/ a representante de cada grupo político a todos os El 'S 
efectos, e forma parte da Xunta de Portavoces. 

Artigo 8.- A Xunta de Portavoces está formada polo/ a Alcalde/ sa e máis o/ a 
portavoz de cada grupo político, incluso o/ a representante do Grupo Mixto, si o houber. 

Artigo 9.- A Xunta de Portavoces ocuparáse da organización e do bo 
funcionamento dos órgaos colectivos do concello, e propón ao/ á alcalde/ sa asuntos a 
incluir na orde do dia dos plenos. 

Artigo 10.- Os/ as concelleiros/ as non poderán, durante o seu mandato, 
integrarse noutro grupo político distinto de aquel no que se integraron inicialmente. 

Artigo 11.-As/ os concelleiras/ os que adquiran a sua condición dispois da sesión 
constitutiva da corporación, deberán incorporarse ao grupo político formado polas/ os 
componentes da candidatura pola que foron elexidas/ os, ou no seu caso ao Grupo 
Mixto. 

Artigo 12.- Os grupos políticos poderán utilizar os locais do concello, para o 
desenvolvimento da sua actividade política. 

Artigo 13.- O alcalde, consultada a Xunta de Portavoces, estabelecerá o rexime de 
utilización dos locais murúcipais polos grupos políticos, consonte coa representación de 
cada un deles. 

Artigo 14.- Non se poderán celebrar xuntanzas dos grupos políticos, coincidindo 
coa celebración de Plenos da Corporación. 

Artigo 15.- Os grupos políticos poderán solicitar ao/ á alcalde / sa os informes dos 
servizos técnicos municipais, necesarios para a adopción de acordos polo Pleno da 
Corporación, ou sobre asuntos que dictaminen as Comisións informativas. 

A solicitude de informe irá acompañada da explicación da posíbel proposta a 
tratar, ou do asunto afectado. 

Os servizos técnicos proporcionarán os informes solicitados nun prazo máximo 
de dez dias. 

Artigo 16.- Os grupos políticos terán acceso a toda a documentación existente no 
Concello desde o mesmo momento da entrada no Rexistro Municipal. Terán direito a



obtención de cópia, sempre que sexa técnica e economicamente factíbel, unha vez 
formen parte dun expedente, e sempre que non afecten á honra de viciños/ as ou 
funcionarios / as. 

CAPITULO II. DO PLENO 
Artigo 17.- O Pleno está integrado por todos/ as os/ as concel1eiros/ as, e 

presidido polo/ a alcalde/ sa, e asume as competencias recollidas na lexislación vixente. 

O Pleno celebrará sesión ordinária unha vez ao mes, no dia e hora que aquel 
acorde. Sin embargo o/ a Presidente/ a, por própria iniciativa, ou a proposta dun grupo 
político, escoitada a Xunta de Portavoces, poderá, por causa xustificada, convocalo para 
día distinto ao fixado, así como convocar outro ordinário no mesmo mes. 

Artigo 18.- Na orde do dia das sesións ordinárias figurará sempre un ponto coa 
denominación: Actividade de Control do Pleno. Neste ponto incluiranse as preguntas, e 
mocións relativas ás competencias municipais, e as actuacións do governo municipal, así como as solicitudes de comparecencia dos/ as compoñentes do equipo de governo, 
formuladas polos grupos políticos municipais. 

Artigo 19.- As mocións e solicitudes de comparecencia de membros do governo 
municipal, presentaranse no Rexistro Xeral do Concello alomenos catro días antes do da 
celebración do Pleno. 

Artigo 20.- As preguntas terán resposta do equipo de governo, e non darán lugar 
a debate nin acordo. 

Nas mocións incluirase a proposta de acordo. 

Nas solicitudes de comparecencia de concelleiras/ os do equipo de governo, 
faráse constar o asunto no que se basea a solicitude. Tanto nas mocións, como nas 
solicitudes de comparecencia haberá duas intervencións por parte de quen as presenta, e duas respostas por parte do governo municipal. 

Artigo 21.- O Pleno celebrará sesión extraordinaria cando así o dispoña o 
Presidente, ou o solicite alomenos a quinta parte do número legal de membros da 
Corporación, ou dous grupos políticos. A sesión extraordinaria convocará-se dentro dos 
4 dias seguintes ao da sua petición, e celebraráse antes de 15 dias. 

Nas sesións extraordinarias non poderán ser debatidos asuntos que non figuren 
incluidos na Orde do dia. Serán nulos os acordos que se adopten sobre asuntos non comprendidos na convocatória. 

Artigo 22.- As sesións plenárias convocaránse alomenos con dous dias habeis de 
antelación, agás as extraordinarias urxentes, que se convocarán o antes posíbel, e serán 
ratificadas polo Pleno. En todos os casos todos/ as os/ as concelleiros / as recibirán a orde do dia dos asuntos a tratar. 

Artigo 23.- O público asistente ás sesións, somentes poderá intervir segundo o 

estabelecido no Regulamento de Participación Cidadá, e prévía consulta a Xunta de 
Portavoces. 

Artigo 24.- O/ a secretário/ a da Corporación terá a disposición de concelleiros e 
¡ 

ó 

ERADO concelleiras os expedentes dos asuntos que se debaterán no Pleno, a partir do momento 
“ga” mesmo da convocatória. Os grupos políticos, sempre que sexa tecnicamente posíbel, 

poderán obter fotocópias dos documento, si ben os orixinais non poderán ser 
transladados fora da Casa do Concello. 

Artigo 25.- En caso de vacante, auséncia ou enfermidade, o/ a Presidente/ a da 
Corporación será sustítuido/ a polos/ as Tenentes de Alcalde por orde de nomeamento. 
As ausencias dos membros da corporación comunicaránse á alcaldia ou ao/á 
Secretário/ a Xeral, para que poida facer-se constar na acta a excusa dos mesmos. 

Artigo 26.- Os Grupos Políticos intervirán nas Sesións Plenarias a través do/ a 
Portavoz, de cada un deles, ou o/ a concelleiro/ a que aquel/ a designe. Do grupo mixto 
poderán intervir, repartindo o tempo, cada un/ ha dos/ as componentes. 

Dos debates 

Artigo 27.- Os concelleiros e Concelleiras ubicaránse na Sa de Sesións unidos ao 
seu grupo político. 

Artigo 28.- Si existe debate, as intervencións serán ordeadas polo/ a Presidente/ a 
de acordo coas seguintes regras: 

a) So se poderá facer uso da palabra prévía autorización da presidencia. 

b) O debate iníciase cunha exposición, xustificación ou lectura da proposta. 
c) De seguido e sobre o tema a debate, poderán facer uso da palabra os/ as 

portavoces dos grupos políticos, por un tempo máximo de 5 minutos, tendo lugar a 
intervención por orde de menor a maior número de concelleiros/ as de cada grupo. No 
caso de igualdade considerarase maior ao que acadara maior número de votos nas 
eleicións. 

d) Unha vez rematado o turno de portavoces, serán Contestados polo grupo que 
fixo a proposta inicial, ou polo representante do governo municipal no seu caso, por un 
tempo máximo de 5 minutos. 

e) Os grupos políticos que interviran no primeiro turno de intervencións, e 
sempre que haxa contestación de quen fixo a proposta, poderán intervir por un tempo 
máximo de 3 minutos, seguindo o mesmo procedimento que no primeiro turno.



f) Cando a complexidade dos asuntos a tratar así o requira, a Presidência, 
dacordo coa Xunta de Portavoces estabelecerá o tempo dos turnos de intervención de 
xeito que permitan facer as exposicións necesarias para a boa comprensión do debate. 

Artigo 29.- Cando nun debate se fagan alusións peiorativas persoais a algún/ ha 
concelleiro/ a, o/ a aludido/ a poderá intervir por un tempo máximo de 3 minutos, cando 
remate a intervención da persoa que fixo a alusión, e referíndose sempre ao contido da 
alusión. 

Artigo 30.- Unha vez rematadas as intervencións dos/ as portavoces, e antes de 
proceder á votación ou á realización da correspondente proposta, calquera dos/ as 
portavoces poderá solicitar a suspensión da sesión, durante un tempo máximo de dez 
minutos, para aclarar ou negociar, en privado, o posicionamento na votación. 

Cada portavoz poderá facer uso deste direito unha soia vez por sesión. No caso de que o mesmo/ a portavoz quixese facer uso deste direito por segtmda vez na mesma 
sesión, precisará do apoio da maioria simple do Pleno da Corporación á sua proposta. 

Artigo 31.- Os/ as concelleiros/ as poderán, en calquer momento do debate, pedir 
a palabra para plantexar unha cuestión de orde, invocando ao efecto a norma en que 
basea a sua reclamación. O/ a Alcalde/ sa-Presidente/ a resolverá o que proceda sin que dea lugar a estabelecer ningún debate. 

Artigo 32.- Feita a proposta, e unha vez sometida aquela a votación, non se poden facer intervencións de ningún tipo, agás a do/ a Presidente/ a para ordear a 
votación. 

Artigo 33.- Durante o debate, e sen consumir turno, o/ a Presidente/ a da 
Corporación, ou quen no seu defecto presida a sesión, poderá intervir cantas veces 
considere oportuno, pero sin ser portavoz do grupo político ao que pertence, e somentes para ordenación dos debates. 

Artigo 34.- Os funcionários/ as responsabeis de Secretaria e Intervención, ou calquera outro/ a que con tal fin estea presente na sesión plenaria, poderán intervir cando así llo requira o/ a alcalde/ sa, ou calquera concelleiro/ a, co permiso do alcalde, para aclarar ou informar sobre algún asunto que precise de asesoramento técnico. Cando os/ as devanditos/ as funcionários/ as entendan que da aprobación da proposta a debate se poidera incurrir en ilegalidade, ou supor perxuizos económicos para o 
concello deberánno por en coñecimento da Corporación. 

Artigo 35.- O/ a Alcalde/ sa poderá chamar á orde a calquera membro da Corporación que: 

a) Profira palabras ou verta conceptos ofensivos ao decoro da Corporación ou dos/ as seus/ suas componentes, das institucións públicas ou de calquera outra persoa ou entidade. 

b) Interrumpa ou altere a orde das sesións. 

c) Pretenda facer uso da palabra sin que lle fora concedido, ou cando xa lle fora 
retirado. 

Dispois de tres chamadas á orde na mesma sesión, avisando na segunda das 
consecuéncias dunha terceira chamada á orde, o/ a Presidente/ a poderá ordenar-lle que 
abandone o local no que se está a celebrar a sesión, adoptando as medidas que considere 
oportunas para levar a cabo a expulsión. 

Artigo 36.- Os acordos , agás nos supostos nos que a Lei exixa un quorum 
especial, adoptaránse por maioria simple dos/ as presentes na sesión, entendendose 
respecto dos/ as componentes da Corporación que se ausenten dispois de escomenzada 
a deliberación, que se absteñen aos efectos da votación correspondente. A votación 
levaráse a cabo erguendo unha man, a indicación do/ a Presidente/ a, pronunciandose 
en primeiro lugar os/ as que voten en Contra, en segtmdo lugar os que se absteñen, e en 
terceiro lugar os que voten a prol da proposta. O/ a Alcalde/ sa proclamará o resultado, 
e no caso de haber dúbidas no reconto dos votos, procederase a repetir a votación. 

Si algún grupo político propuxese o procedimento de voto nominal, farase si así 
o acorda o Pleno da Corporación por maioria simple, e a votación faráse en voz alta, e 
por orde alfabética dos apelidos, dentro dos grupos políticos, e destes de menor a maior 
número de componentes, escomenzando polo grupo mixto, si o houber, e rematando 
sempre o/ a Presidente / a. 

O voto secreto somentes se poderá utilizar para a eleición ou destitución de 
persoas. 

Artigo 37.- Unha vez rematada a votación poderá concederse un turno de 
explicación de voto, por un tempo máximo de dous minutos, aos/ ás portavoces dos 
grupos políticos que votaran en sentido Contrário ao defendido nas suas intervencións. 

Artigo 38.- Os grupos políticos poderán presentar antes de escomenzar a sesión 
ordinaria, e por escrito, propostas de acordos como mocións de urxéncia, sobre asuntos 
que non figuren na orde do dia. 

Artigo 39.- Os/ as concelleiros/ as poderán formular, nas sesións ordinarias, e 
unha vez rematada a orde do dia, rogos e preguntas, como actuacións que non orixinan 
debates rún acordos, pero si obrigan a contestación polo/ a Alcalde/ sa-Presidente/ a. Os 
e as presentados con 24 horas de antelación á da celebración da sesión plenária deberaos 
contestar o/ a Alcalde/ sa Presidente/ a na mesma sesión e verbalmente, ós/ ás 
presentados/ as por escrito imediatamente antes de escomenzar a sesión, ou ben in-voce 
na mesma sesión, poderanse contestar ben por escrito ou ben na seguinte sesión 
ordinária a celebrar.



Artigo 40.- Rematado o debate e a votación dos asuntos comprendidos na orde 
do día, incluxive os rogos e preguntas, entraráse no coñecimento das mocións de 
urxéncia, si as houber. 

O Pleno, unha vez que quen presenta a moción de urxencia faga unha 
explicación dos motivos e do acordo que se pretende, acordará, por maioria simple 
dos/ as presentes, a urxencia da moción, entrándose no seu debate e votación. No caso 
de non acadar a maioria simple, o asunto incluirá-se na orde do dia do primeiro Pleno 
Ordinario a celebrar. 

CAPÍTULO III. DA COMISIÓN DE GOVERNO 
Artigo 41.- A Comisión de Governo estará integrada polo/ a Alcalde/ sa 

Presidente/ a, e como máximo por un tércio do número legal de concelleiros/ as, 
nomeados e cesados libremente polo/ a Alcalde/ sa-Presidente/ a, que dará conta ao 
Pleno. 

Artigo 42.- Corresponderá a Comisión de Governo o exercício das seguintes 
competencias: 

a).- A asistencia ao/ á Alcalde/ sa no exercicio da suas atribucións. 
b).- Entender dos asuntos atribuidos á competencia do Pleno e delegados por 

éste, e dos que expresamente lle delegue o/ a Alcalde/ sa. 

Artigo 43.- A Comisión de Governo celebrará sesión ordinaria cada duas 
semanas, no dia e hora que aquela acorde, e convocaráse cunha antelación mínima de 48 horas. 

A Comisión de Governo poderá celebrar sesión extraordinaria cando así a convoque o/ a Alcalde/sa, por decisión própria, ou porque o solicite a terceira parte, alomenos, dos/ as componentes da Comisión. 

CAPITULO IV. Das Comisións Informativas 
Artigo 44.- Consonte co estabelecido coa lexislación vixente, o Concello, no uso da sua potestade de autoorganización, crea como órgaos complementarios as Comisións Informativas que, a proposta do Alcalde/ sa-Presidente/ a, acorde o Pleno da Corporación. 

Artigo 45.- O número de componentes das comisións será o que acorde o Pleno, a proposta do Alcalde/ sa-Presidente/ a, unha vez escoitada a Xunta de Portavoces. 
Artigo 46.- As Comisións Informativas terán unha composición proporcional ao numero _de concelleiras/ os de cada grupo político. Todos os grupos políticos da Corporacion tenen direito a participar en todas as Comisións Informativas. 

Artigo 47.- As Comisións órgaos de estudo, informe ou 

consulta dos asuntos que teñan que ser sometidos á decisión do Pleno da Corporación, 
así como dos asuntos competencia do Alcalde/ sa ou da Comisión de Governo dos que 
se interese dictame. 

Artigo 48.- O/ A Presidente/ a nato/ a de todas as Comisións Informativas é o/a 
Presidente/ a da Corporación, que poderá designar Presidente/ a a calquer 
concelleiro/ a. Designaráse tamén un/ ha vice-presidente/ a de cada Comisión, que 
sustituirá ao/ á Presidente/ a nos casos de auséncia. A secretaria das comisións 
corresponde ao/ á Secretário/ a Xeral da Corporación que poderá delegar en calquer 
funcionario / a. 

Artigo 49.- Todos/ as os/ as concelleiros / as , poderán asistir ás sesións das 
Comisións Informativas das que non formen parte con voz pero sin voto. 

Artigo 50.- Os/ as concelleiros/ as que forman cada Comisión Informativa serán 
designados polo seu grupo político, mediante escrito asinado polo/ a portavoz do grupo 
dirixido ao/ á Alcalde/ sa-Presidente/ a, quen fará a proposta ao Pleno da Corporación 
que aprobará a composición das comisións. 

Cada grupo político poderá trocar aos/ ás seus/ suas representantes nas 
Comisións Informativas, utilizando o mesmo procedimento que para formar 
inicialmente as comisións. 

No suposto de auséncia de algún/ ha componente titular/ es das Comisións 
Informativas, poderán ser sustituidos por outro/ a concelleiro/ a do seu grupo político, 
agás o/ a Presidente/ a, dando conta ao/ á Presidente / a. 

Artigo 51.- Ningunha comisión poderá dictaminar sobre asuntos da competencia 
doutra. Sin embargo un mesmo asunto poderá ser dictaminado por máis dunha 
comisión, ou convocarse xuntanzas conxuntas de Várias comisións que serán presididas 
polo/ a Presidente/ a da Corporación, ou por aquel/ a dos presidentes/ as que aquel 
designe. 

Artigo 52.- Por decisión do/ a Presidente/ a da Corporación, ou ben por acordo 
plenario, poderán constituírse Comisións Especiais de carácter transitorio, para o 
estudo, informe ou consulta de asuntos concretos, que ficarán disoltas unha vez 
cumprida a función encomendada. 

Artigo 53.- As Comisións Informativas celebrarán sesión ordinaria nos días e 
horas que as mesmas fixen por maioria simple. Convocaránse sesións extraordinarias 
cando así o decida o/ a Presidente/ a, ou o solicite a terceira parte dos/ as seus/uas 
componentes. 

Artigo 54.- As convocatórias das sesións ordinarias faranse polo/ a Presidente/ a 
con alomenos 24 horas de antelación, notifícándose no buzón de cada conceHeíro/ a 
titular da comisión. As extraordinárias comunicaránse tamén polo telefone, ou



directamente no domicilio dos/ as concelleiros/ as. Agás casos de urxencia 
acompañarase a cada convocatória a corespondente orde do dia. 

Artigo 55.- Non se someterán a debate, e non haberá lugar a dictame, aqueles 
asuntos que non estean incluidos na Orde do Dia, agás nas comisións ordinarias cando 
previamente foran declarados urxentes por decisión da maioria dos/ as componentes da 
comisión, a proposta do/ a Presidente/ a, por iniciativa própria ou dalgún/ ha 
concelleiro/ a. Calquera asunto pode quedar sobre a mesa, si así o decide o/a 
Presidente/ a, agás que a comisión por maioria decida o seu debate e votación, ou a 
proposta de algún/ ha concelleiro/ a, sempre que así o acorde a comisión. 

Os/ as componentes dunha comisión poderán propoñer a inclusión de asunto/s 
na Orde do Dia, mediante a presentación de escrito catro días antes da celebración da 
Comisión. 

Artigo 56.- As Comisións Informativas quedarán validamente constituidas cando 
estea presente a terceira parte dos seus/ uas concelleiros / as, e dos/ as que os/ as 
sustituian, mais nunca nun número inferior a tres. 

Artigo 57.- Os dictames adoptaranse por maioria simple dos/ as concelleiros/ as 
asistentes, desfacendo os empates o/ a Presidente/ a co voto de calidade. 

O/ a concelleiro/ a que disinta das decisións tomadas, poderá pedir que conste na 
acta o seu voto particular ou reserva do mesmo. 

Artigo 58.- De cada xuntanza que celebren as Comisións faráse a acta 
correspondente, na que constarán os nomes dos/ as asistentes, asuntos tratados e 
dictames emitidos, así como un resumo das intervencións producidas. Entregaráse cópia de cada acta a cada grupo político. 

Artigo 59.- Os/ as componentes das Comisións Informativas poderán convidar ás xuntanzas a persoas especializadas nos asuntos a tratar, para poder contar co seu asesoramento. 

CAPÍTULO v. DA COMISIÓN ESPECIAL DE CONTAS 
Artigo 60.- A Comisión Especial de Contas, consonte co estabelecido na lexislación vixente, estará constituida polos/ as concelleiros/ as que designen os diferentes grupos políticos, respeitando a proporcionalidade estabelecida para a constitución das Comisións Informativas. 

O 

O nomeamento faráse polo/ a Alcalde/ sa-Presidente/ a a proposta dos/ as voceiros/ as dos grupos políticos, dando conta ao Pleno da Corporación. 

_ 

Artigo 61.- É competencia da Comisión Especial de Contas, o exame, estudo e informe, mediante a emisión do correspondente dictame, das seguintes contas anuais: 

a) Conta xeral do orzamento. 
b) Conta de administración 
c) Conta de valores auxiliares e independentes. 
d) Conta dos organismos de xestión de carácter municipal. 

CAPITULO VI. DAS ACTAS 
IUIERADO 'MUÓNS Artigo 62.- A acta é un documento público e solmne no que constan os acordos ›cans . ., . adoptados polo Pleno, e a Comision de Governo, e no seu caso os dictames e acordos 

das Comisións Informativas, e demais órgaos complementarios. 

Xunto coa convocatória de cada sesión entregarase a cada grupo político acta da 
sesión anterior celebrada. 

Artigo 63.- A acta conterá as especificacións que se estabelecen no art. 109 do 
Regulamento de Organización, Funcionamento e Rèxime Xurídico das Entidades Locais. 

Artigo 64.- O primeiro ponto da Orde do Dia dos órgaos colexiados será a leitura 
e aprobación, sí procede, da acta anterior. 

Artigo 65.- As actas de cada unha das sesións que se celebren serán autorizadas 
coas asinaturas do/ a Presidente/ a, e máis do/ a secretário/ a. 

CAPÍTULO VII. NORMALIZACIÓN LINGÚISTICA. 
Artigo 66.- Toda a actividade lingüística do Concello faráse ao abeiro do 

estabelecido na Ordeanza Reguladora do Uso do Galego de marzo do 98. Como 
princípio xeral somentes se traducírán ao español os documentos que deban enviarse ou 
transladarse fora de Galiza. 

CAPITULO VIII. DOS DIREITOS ECONÓMICOS DOS/AS COMPONENTES DA 
CORPORACIÓN 

Artigo 67.- Os/ as componentes da Corporación terán direito a percibir as 
retribucións e indemnizacións que, ao abeiro da lexislación en vigor, fixe o Pleno da 
Corporación. 

CAPÍTULO IX. DO PERSOAL CONTRATADO 
Artigo 68.- O/ a Presidente/ a da Corporación terá a facultade de nomear e 

contratar ao persoal eventual de confianza que estime preciso. 

Artigo 69.- O persoal eventual de confianza cesará na sua actividade cando así o 
decida o/ a Presidente/ a da Corporación, é en todo caso as cero horas do dia anterior a 
aquel no que toma posesión unha nova Corporación.



DISPOSICIÓN DERRADEIRA. 

Única:- O presente Regulamento entrará en vigor ao dia seguinte da sua 
publicación integra no Boletin Oficial da Província.- 

s.- PROPOSTA MODIFICACIÓN REGULAMENTO ORGÁNICO DOS CONSELLOS MUNICIPAIS PARROQUIAIS.- 
Pola Presidencia dase conta da Proposta da Concelleira Delegada de 

Participación Cidadá de data 22.11.99, e do dictame da Comisión Informativa de 
Interior, de data 28 de Decembro de 1999, que transcritos din: 

"O Regulamento Municipal de Participación Cidadá Contempla, no capítulo 2, a 
creación dos Consellos Parroquias como órganos específicos de participación veciñal na 
xestión dos asuntos locais. 

En sesión ordinaria de data 9 de Maio de 1996, o Pleno do Concello aprobou o 
Regulamento destes Consellos Territoriais sen que se chegaran a constituírse. 

Co obxecto de adecuar a súa composición á realidade de cada parroquia do noso 
Concello e de face-los máis participativos, Cecilia Pérez Orge, Concelleira delegada de 
Participación Cidadá, propón para a súa aprobación un novo Regulamento, que acompaña a esta proposta." 

“Pola Presidencia, dase conta da proposta da Concelleira Delegada de 
Participación Cidadá, do 22 de novembro de 1999, manifestando que a mesma foi 
retirada da mesa na sesión anterior pola ausencia dos membros do PP na mesma. 

Concedida a palabra pola Presidencia, polo Sr. Conde Romero maniféstase que 
se vai abster nesta cuestión ata que non chegue unha proposta máis matizada ó Pleno do Concello, e poder coñecer a opinión das asociacións ó respecto. 

A Comisión Informativa de Interior, coa abstención dos membros do PP (3), e por unanimidade do resto dos membros presentes (5), acordou dictaminar favorablemente a proposta de referencia." 

Pola Presidencia ábrese o correspondente turno de intervencións. 
- Concedida a palabra pola Presidencia, pola Concelleira Sra. Pérez Orge, sinálase que este Regulamento aprobouse no 96, pero que a composición do Consello antes era política e agora preténdese que teña máis participación Cidadán, sendo esta a cuestión fundamental ademáis doutras modificacións de menor entidade. 
- Concedida a palabra pola Presidencia polo Concelleiro SR. CONDE ROMERO maniféstase que a modificación que se propón o que pretende é politiza-las asociacións, en lugar de deixar esa modificación ó arbítrio das mesmas, e remata a súa intervención

dicindo que fora aprobado polo BNG no 96 e agora preténdese polo mesmo partido a 
súa modificación, e sinala que o seu grupo se absterá na votación do mesmo. 

- Concedida a palabra pola Presidencia, polo Concelleiro SR. NÚÑEZ 
SALGADO, polo mesmo sinálase que o citado Regulamento que só se modifica en casos 
puntuais teña un carácter máis participativo das respectivas asociacións. 

- Concedida a palabra pola Presidencia, polo Concelleira SRA. PÉREZ ORGE 
maniféstase que non se trata de politizar rún de enfrentar a unhas Asociacións contra 
outras, pretendéndose eso sí que sexa máis participativo e senón que lle pregunten a 
esas asociacións que tivo tempo de facelo. 

- Concedida a palabra pola Presidencia, polo Concelleiro SR. CONDE ROMERO 
se sinala que o mesmo falou con varias asociacións que se mostraron en contra, 
pedíndolle á Sra. Concelleira antes citada que convoque a todas a manifestar ou non o 
seu interés. 

- Concedida a palabra pola Presidencia, polo Concelleiro SR. NÚÑEZ SALGADO 
se ratifica no dito e considera que a convocatoria da que falaba o Sr. Conde Romero, cree 
que xa se fixo. 

- Concedida a palabra pola Presidencia, polo Concelleira SRA. PÉREZ ORGE 
sinálase que as asociacións de veciños foron convocadas todas, e que onde esas 
asociacións non queiran non se constituirá o mesmo, e si onde as mesmas queran. 

Non habendo unanimidade de criterios, pola Presidencia sométese este asunto a 
votación, ausentándose neste intre as Sras. Concelleiras Rodríguez Cunha e Martínez 
González. 

Efectuada esta, acadou o seguinte resultado: Votan en contra os/ as Sres./ as 
Concelleiros/ as do PP (8); Abstéñense as Sres. Concelleiras Rodríguez Cunha e 
Martínez González; Votan a favor os/ as Sres./ as Concelleiros/ as do PSdeG-PSOE (7) e 
os/ as Sres./ as Concelleiros/ as do B.N.G. (4). Na súa consecuencia, e por maioría de 
votos, resultou aprobada inicialmente a nova redacción do REGULAMENTO DOS 
CONSELLOS MUNICIPAIS TERRITORIAIS CONSELLOS MUNICIPAIS 
PARROQUIAIS, quedando este do seguinte xeito: 

REGULAMENTO DOS CONSELLOS MUNICIPAIS TERRITORIAIS, CONSELLOS 
MUNICIPAIS PARROQUIAIS 

ARTIGO 1.- Coa denominación de Consellos Parroquias Constitúense uns 
órganos permanentes consultivos adscritos ó Concello que teñen como fín o 
asesoramento, o coñecemento, a proposición, e a colaboración en todas aquelas 
materiais, sexan actividades ou servicios, que instadas pola Administración Municipal 
ou outros entes ou organismos de carácter local incidan no seu ámbito territorial 
facilitando con elo a participación veciñal.



En ningún caso o funcionamento do Consello suporá limitación algunha en 
tódalas accións reivindicativas ou aportacións de calquera dos colectivos. 

ARTIGO 2.- Crearase un Consello en cada Parroquia do Término Municipal de 
Redondela, recibindo a denominación daquelas e sendo o seu ámbito territorial o 
correspondente ao histórico de cada unha delas. 

ARTIGO 3.- De conformidade co sinalado no Artigo 1, os Consellos teñen como 
funcións específicas o asesoramento, orientación, instancia, petición, proposición e 
consulta da xestión e iniciativa do Concello, así como o xeral de colaborar con éste. 

A estes efectos recibirán preceptivamente informe das Comisións de Seguimento 
das concesións administrativas de subministros de béns e servicios e das inversións que 
realicen no seu ámbito territorial. 

ARTIGO 4.- Os Consellos Municipais Parroquias serán consultados con carácter 
preceptivo ou facultativo. 

A consulta será preceptiva no referente a: 
a) Programación dos investimentos a realizar no seu ámbito territorial. 

b) Convenios de cesión ou usufructo de béns e instalacións de titularidade 
municipal. 

ARTIGO 5.- Son órganos dos Consellos Municipais Parroquiais: 
a) O/ A Presidente/ a. 
b) O Pleno. 
ARTIGO 6.- 

a) Será Presidente/ a do Consello o/ a membro da Corporación Municipal que nomee o/ a Alcalde/ sa. 

b) O Pleno do Consello elexirá un/ ha Vicepresidente/ a de entre os seus/súas compoñentes, que terá como función colaborar e sustituir ao/ á Presidente/ a nas súas ausencias. 

ARTIGO 7.- Son atribucións do/ a Presidente/ a: 
a) Representar ó Consello. 

b) Convoca-las sesións do Pleno, presididas e modera-los debates, decidindo o empate nas votacións co voto de calidade.

c) Elabora-la orde do día das se ' ns do Pleno do Consello, introducindo na 

mesma as cuestións propostas alomenos pola terceira parte dos membros. En todas as 
sesións ordinarias se incluirá un punto de Varios. 

d) Executa-los acordos adoptados. Estes acordos poderán ser levados, en forma 
de moción, ó Pleno da Corporación para a súa aprobación. 

c ERADO “ga” ARTIGO 8.- Integran o Pleno do Consello parroquial: 

a) O/ a Presidente/ a. 

b) Un/ ha representante de cada grupo político con representación na 
Corporación Municipal, non precisando te-la condición de concelleiro/ a. 

c) Os/ as representantes das entidades actuantes na parroquia, segundo estableza 
o acordo plenario de creación do Consello parroquial, en número non inferior ó do 
apartado b), nin superior ó triplo. 

ARTIGO 9.- Os/ as representantes no Pleno das entidades actuantes nas 
parroquias, serán designados/ as polas asociacións do seu sector de actuación mediante 
acreditación escrita e poderán ser sustituídos/ as cando o colectivo ou sector que os/ as 
designou así o considere. 

ARTIGO 10.- Os/ as membros do Consello terán unha representatividade de 
catro anos, agás os representantes dos grupos políticos que deberán renovarse coa 
constitución dunha nova Corporación Murúcipal. 

ARTIGO 11.- O Pleno do Consello reunirase en sesión ordinaria catro veces ó 
ano. Poderanse convocar sesións extraordianrias cando así o decida o/ a Presidente/ a ou 
a solicitude dun tercio dos/ as membros do Consello. 

As sesións serán convocadas con alomenos catro días hábiles de antelación, 
salvo as extraordinarias. A convocatoria irá acompañada da Orde do Día, e máis da acta 
da última sesión celebrada. 

ARTIGO 12.- O Pleno constitúese validamente coa asistencia da metade do 
número legal de membros do mesmo. No caso de falla de “quorum" necesario 
entendera-se convocada, automaticamente a sesión media hora despois, sendo neste 
caso necesaria a presencia de alomenos un tercio do número legal de membros do Pleno. 

Para a válida constitución do Pleno requerirase a asistencia do/ a Presidente /a, 
do/ a Secretario/ a, ou daquelas persoas que os sustitúan. 

ARTIGO 13.- Os acordos adoptaranse por maioría simple dos/ as membros 
asistentes á sesión. Nocaso de que os acordos se leven, en forma de moción ó Pleno do 
Concello para a súa aprobación, serán defendidos polo membro do Consello Parroquial 
que éste considere oportuno.



ARTIGO 14.- Poderán asistir á sesión, a instancias dalgún/ ha compoñente, e 
previa autorización do pleno, técnicos/ as, profesionais ou funcionarios/ as 
requeridos/ as en función da complexidade ou amplitude dalgún asunto incluído na 
Orde do Día, para expoñer opinións ou aclaracións. 

ARTIGO 15.- Realizará as funcións de Secretario/ a un/ ha funcionario/ a do 
Concello designado/ a polo/ a Alcalde/ sa. 

ARTIGO 16.- Son funcións do/ a Secretario/ a: 

a) Elabora-las Actas, dando fe coa súa sinatura e co visto e prace do/a 
Presidente/ a. 

b) Custodia-la documentación. 

c) Expedir certificacións. 

d) Cantas outras lle sexan atribuidas polo Pleno do Consello. 

DISPOSICIÓNS ADICIONAIS.- Son Parroquias do Concello de Redondela, as 
seguintes: 

Cabeiro, Cedeira, Cesantes, Chapela, Negros, O Viso, Quintela, Reboreda, 
Redondela, Saxamonde, Trasmañó, Ventosela, Vilar e Vilavella. 

DISPOSICIÓNS DERRADEIRAS.- Este Regulamento entrará en vigor o mesmo 
día da súa publicación no B.O.P..- 

9.- PROPOSTA DA COMISIÓN INFORMATIVA DE URBANISMO SOBRE CORRECCIÓN DE ERROS DOCUMENTO NORMAS SUBSIDIARIAS DE PLANEAMENT O MUNICIPAL.- 
Pola Presidencia dase conta de Proposta da Comisión Informativa de Urbanismo de data 16.12.99, que transcrita dí: 

“ANTECEDENT ES.- Con data 6 de Novembro de 1987, aprobáronse 
definitivamente, por acordo da Comisión Provincial de Urbanismo, as Normas Subsidiarias de Planeamento de Ámbito Municipal de Redondela, téndose publicadas no Boletín Oficial da Provincia n9 85, de 14 de Abril de 1988. 

A documentación grafiada realizouse sobre cartografía a esc. 125000, e para os planos de detalle, a esc. 1:2.000, sobre plano parcelario do Instituto Xeográfico e Catastral. 

No transcurso da vixencia das devanditas Normas téñense observado reiterados erros nas parcelas grafiadas, contradiccións entre os planos a escala 1:5.000 e 1:2.000,

erros de calificación por mal grafíado entre a realidade 
e a documentación das Normas. 

Na súa virtude, e á vista do expediente promovido polo particular que logo se 
cita e do informe favorable emitido polo Arquitecto Asesor Municipal e o Servicio de 
Disciplina Urbanística, a Comisión Informativa de Urbanismo, en votación ordinaria e 
por unanimidade dos/ a señores/ a asistentes estimou oportuno propoñer ó Concello 
Pleno a corrección do seguinte erro no Documento das Normas Subsidiarias de 
Planeamento de Ámbito Municipal de Redondela: 

I).- MODIFICACIÓN DO PARCELARIO 
I.1).- PROPOSTA 

Proponse a corrección do erro detectado no grafiado dos planos a escala 1:2.000, 
sinalado e xustificado polo propietario afectado. 

1.2) .— XUSTIFICACIÓN DA PROPOSTA 
O Artigo 105.2) da Lei 30/1992, de 26 de Novembro, modificada pola Lei 

4/1999, dí: “As administracións públicas poderán, así mesmo, rectificar en calquera 
momento, de oficio ou a instancia dos interesados, os erros materiais, de feito ou 
aritméticos existentes nos seus actos", e por outro banda na Normativa e Ordenanzas 
das Normas Subsidiarias de Planeamento de Ámbito Municipal, no seu artigo 11.3 
establécese: Si se deran contradiccións entre o plano e a realidade prevalecerá esta 

Polo tanto procede a modificación dos planos parcelarios reollendo a realidade 
existente. 

I.3).- PARCELA QUE SE PROPÓN MODIFICAR 
José Manuel Alvarez Cabaleiro e outra, parcela sita en Parada-Chapela, plano P- 

l, a escala 122.000 das Normas Subsidiarias de Planeamento Municipal. 

De acordo coa documentación adxunta." 

Pola Presidencia ábrese o correspondente turno de intervencións. 

- Concedida a palabra pola Presidencia, polo SR. CONDE ROMERO sinálase 
que os expedientes de correccións de erros, deben traerse todos xuntos á sesión. 

- Concedida a palabra pola Presidencia, polo Concelleiro SR. GONZÁLEZ 
IGLESIAS maniféstase que son os técnicos os que detectan os erros e segundo vaian 
comprobando se traen ó Pleno segundo informan os técnicos e segundo o soliciten os 
interesados, e remata a súa intervención dicindo que nestes temas non hai amigos nin 
enemigos. 

Serie A N.° 1175817



Este Concello Pleno, por unanimidade dos/ as Sres. / as Concelleiros/ as 
asistentes, acorda prestarlle a súa aprobación ó dictame da Comisión Informativa de Urbanismo transcrito.- 

1o.- BASES CONCESIÓN AXUDAS CON CARGO o PROGRAMA DE ACTIVIDADES CULTURAIS DO 2000.- 
Visto o dictame da Comisión Informativa de Cultura de data28 de Outubro de 

1999, que transcrito dí: 

“A Comisión Informativa de Cultura en xuntanza celebrada o día 27 de Setembro do ano que andamos, dictaminou favorablemente a aprobación das “BASES PARA A CONCESIÓN DE AXUDAS CON CARGO Ó PROGRAMA DE ACTIVIDADES CULTURAIS MUNICIPAIS 2.000". 

Á vista dos reparos formulados polo Sr. Interventor en informe de data 21 do mes que andamos, foi preciso rectificar algunha de ditas bases, polo que esta Presidencia propón dictaminar favorablemente as novas bases resultantes, despois das rectificacións 
introducidas. 

A Comisión, en votación ordinaria e por unanimidade dos señores asistentes, acordou dictaminar favorablemente a proposta do Presidente.” 

Pola Presidencia ábrese o Correspondente turno de intervencións. 
- Concedida a palabra pola Presidencia, polo Concelleiro SR. NÚÑEZ SALGADO se propón a seguinte enmenda: "Que nas bases de referencia figuran prazos referentes a solicitudes, notificación de subvencións e xustificación das mesmas, que non se estiman procedentes, e polo tanto propón a este Concello Pleno como enmenda, que con carácter excepcional e só para o ano 2000, as solicitudes faranse durante os dous primeiros meses do presente ano, e unha vez que foran notificadas favorablemente as concesións das correspondentes subvencións, disporán as asociacións dun mes para a súa xustificación." 

A presente enmenda foi aprobada por unanimidade. 
- Concedida a palabra pola Presidencia, polo Concelleiro SR. CONDE ROMERO se propón como enmenda que non debe figurar nas bases como criterio de valoración o que non sean coincidentes, en tempo e contido ás actividades solicitadas como subvencionables referentes aquelas outras que organice o Concello directamente. 
- Concedida a palabra pola Presidencia, polo Concelleiro SR. NÚÑEZ SALGADO se indica que este criterio de valoración en ningún caso supón prohibición e que en caso da súa coincidencia a Comisión valoraría a posibilidade ou non da concesión da subvención interesada.

Non habendo unanimidade de crite s, pola Presidencia sométese a votación a 

enmenda formulada polo Concelleiro Sr. Conde Romero. 

~~~ 

Efectuada a correspondente votación, obtívose o seguinte resultado: Votan en 
contra do contido da enmenda citada, os/ as Sres. / as Concelleíros/ as do PSdeG-PSOE 
(9) e os/ as Sres./ as Concelleiros/ as do B.N.G. (4). Votan a favor da mesma, os/ as 
Sres./ as Concelleiros / as do PP (8). Na súa consecuencia, resultou rechazada a enmenda 
formulada polo Concelleiro Sr. Conde Romero. 

Pola Presidencia se sinala que a enmenda presentada polo Concelleiro Sr. Núñez 
Salgado se incorpore ás bases de referencia, como parte integrante das mesmas. 

Este Concello Pleno, por unanimidade acorda prestarlle a súa aprobación ás 
bases de referencia, dictaminadas favorablemente pola Comisión de Cultura en data 28 
de Outubro de 1999, co engadido do contido da enmenda formulada polo Concelleiro 
Sr. Núñez Salgado.- 

11.- BASES CONCESIÓN AXUDAS CON CARGO ó PROGRAMA DE 
ACTIVIDADES DEPORTIVAS MUNICIPAIS.- 

Pola Presidencia dase conta de dictame da Comisión Informativa de Deportes de 
data 28 de Outubro de 1999, que transcrita dí: 

"A Comisión Informativa de Deportes en xuntanza celebrada o día 27 de 
Setembro do ano que andamos, dictaminou favorablemente a aprobación das "BASES 
PARA A CONCESIÓN DE AXUDAS CON CARGO Ó PROGRAMA DE ACTIVIDADES 
DEPORTIVAS MUNICIPAIS 2.000". 

Á vista dos reparos formulados polo Sr. Interventor en informe de data 21 do 
mes que andamos, foi preciso rectificar algunha de ditas bases, polo que esta Presidencia 
propón dictaminar favorablemente as novas bases resultantes, despois das rectificacións 
introducidas. 

A Comisión, en votación ordinaria e por unanimidade dos señores asistentes, 
acordou dictaminar favorablemente as devanditas Bases." 

Pola Presidencia ábrese o correspondente turno de intervencións. 

- Concedida a palabra pola Presidencia, polo Concelleiro SR. NÚÑEZ SALGADO 
se propón a seguinte enmenda: "Que nas bases de referencia figuran prazos referentes a 
solicitudes, notificación de subvencións e xustificación das mesmas, que non se estiman 
procedentes, e polo tanto propón a este Concello Pleno como enmenda, que con carácter 
excepcional e só para o ano 2000, as solicitudes faranse durante os dous primeiros 
meses do presente ano, e unha vez que foran notificadas favorablemente as concesións 
das correspondentes subvencións, disporán as asociacións dun mes para a súa 
xustificación."



A presente enmenda foi aprobada por unanimidade. 
- Concedida a palabra pola Presidencia, polo Concelleiro SR. CONDE ROMERO 

se propón como enmenda que non debe figurar nas bases como criterio de valoración o que non sean coincidentes, en tempo e contido ás actividades solicitadas como 
subvencionables referentes aquelas outras que organice o Concello directamente. 

Non habendo unanimidade de criterios, pola Presidencia sométese a votación a enmenda formulada polo Concelleiro Sr. Conde Romero. 

Efectuada a correspondente votación, obtívose o seguinte resultado: Votan en contra do contido da enmenda citada, os/ as Sres. / as Concelleiros/ as do PSdeG-PSOE 
(9) e os/ as Sres./ as Concelleiros/ as do B.N.G. (4). Votan a favor da mesma, os/ as 
Sres. / as Concelleiros/ as do PP (8). Na súa consecuencia, resultou rechazada a enmenda formulada polo Concelleiro Sr. Conde Romero. 

Pola Presidencia se sinala que a enmenda presentada polo Concelleiro Sr. Núñez Salgado se incorpore ás bases de referencia, como parte integrante das mesmas. 
Este Concello Pleno, por unanimidade acorda prestarlle a súa aprobación ás bases de referencia, dictaminadas favorablemente pola Comisión de Deportes en data 28 de Outubro de 1999, co engadido do contido da enmenda formulada polo Concelleiro 

Sr. Núñez Salgado.- 

12.- DICTAME DA COMISIÓN INFORMATIVA DE DEPORTES SOBRE MODIFICACIÓN DA ORDENANZA FISCAL REGULADORA DAS TAXAS POR SERVIZOS PRESTADOS NA PISCINA MUNICIPAL.- 
Visto o dictame da Comisión Informativa de Deportes de data 27 de Xaneiro do 2000, que transcrita dí: 

Examinada a Proposta do Presidente a Comisión que transcrita di: 
"PROPOSTA DA PRESIDENCIA 
Visto o escrito asinado por DON DAVID MARCOS ANTON, en representación da Empresa ServiocioS.L., adxudicataria da Concesión da Piscina Climatizada de Redondela, de data once de Novembro de mil novecentos noventa e nove, no que solicita sexan revisadas en función do I.P.C. O Ordenanza Fiscal reguladora de Taxas por servicios de casas de baños, duchas, piscinas, instalacións deportivas e outros servicios análogos. 

Vista a ordenanza fiscal reguladora das taxas por servizos prestados na piscina municipal.

Vista a certificación emitida, en ata 17.01.2000, polo Instituto Nacional de 

Estatistica sobre o Índice de Precios o Consumo do período de outubro de 1998 a 
ouctubro de 1999. 

Visto o indicado na cláusula 89 do prego de cláusulas administrativas 
particulares que, como lei fundamental do contrato haberá de rexer o concurso 
tramitado por procedemento aberto, para adxudicar mediante concesión a xestión 
indirecta do servicio público "Piscina climatizada de Redondela". 

Visto o informe emitido polo Sr. Interventor Rfë.- RT 171/99, de data 30 de 
Decembro de 1999. 

Esta presidencia ven en propoñer ó Concello Pleno a adopción dos seguintes 
acordos: 

Primeiro.- Resolver, o aveiro do establecido no art. 198.2 da lei 39/ 1998, de 28 de 
Decembro, así como na base de execución 1099.2 do orzamento xeral do Concello para o 
exercicio de 1999 (actualmente prorrogado), os reparos formulados polo Sr. Interventor 
no informe anteriormente descrito. 

Segimdo.- Modificar a disposición final e anexo da ordenanza fiscal reguladora 
das taxas por servizos prestados na piscina municipal, quedando redactados do 
seguinte xeito: 

DISPOSICIÓN FINAL 

A presente ordenanza fiscal entrara en vigor o día seguinte da súa publicación 
no B.O.P.; permanecendo en vigor ata a súa modificación o derrogación expresas. 

ANEXO 
PRIMElRO:Tarifa 

Abonado Mes Trimestre Semestre Ano 
Individual 2.819 7.329 11.557 20.013 
Familiar 2 3.772 9.804 16.195 27.147 
Familiar 3 4.182 10.855 17.610 30.494 
Familiar 4 4.689 12.187 19.475 35.147 
Familiar 5 5.084 13.223 21.863 38.643 
Familiar 6 5.494 14.299 23.637 41.789 
Familiar +6 6.078 15.806 26.425 47.463 

CURSO DE NATACION 
Monitor natación 3 -16 a 513 -16 a 1.538 
Monitor natación 2 Gratis -16 a 1.025 

+16 a 1.538 

2 actividades Segundo cadro de actividades



3 actividades Segimdo cadro de actividades 

Natación escolar (de Outubro a maio) ................ .. 5.125 

Bano libre (adultos e nenos/ as) 

Adultos (+15 anos) ................................ .. 308 

Nenos/ as (- 15 anos) ............................... .. 154 

Terceiro: Expoñer o público polo prazo mínimo de 30 días hábiles o expediente 
de modificación da ordenanza, mediante anuncio no B.O.P., no taboleiro de anuncios do 
Concello, e nun xornal dos de maior difusión na provincia; entenderase aprobada 
definitivamente a modificación, si durante o prazo de exposición ó público non se 
presentaran reclamación, sin necesidade de novo acordo plenario en tal sentido. 

Cuarto.- Publicar no B.O.P. o acordo definitivo asi como o texto integro da 
modificación da Ordenanza Fiscal." 

DELIBERACIÓN.- Pola Sr. Pérez Orge ponse de manifesto que dito expediente 
debe pasar pola Comisión de Facenda pos cuestión de procedemento. 

Polos Señores do Grupo Municipal do Partio Popular ponse de manifesto que 
votan a favor da proposta pero que se contemple o arranxo dos problemas suscítados en 
relación cos xubilados e pensionistas asi como os equipos de waterpolo e natación. 

Polo Sr. González Iglesias constéstase que a proposta despois de ir o pleno 
pasarase pola Comisión de Facenda, en relación cos equipos que veñen utilizando a 
piscina municipal xa se solucionou o problema. 

ACORDO.- A Comisión, en votación ordinaria e por unanimidade dos señores 
asistentes acorda informar favorablemente a proposta transcrita.- 

Pola Presidencia ábrese o correspondente turno de intervencións: 
- Concedida a palabra pola Presidencia, polo Concelleiro SR. CONDE ROMERO maniféstase que non se debe subi-lo prezo da piscina, e por contra si deben darse subvencións ós equipos de natación, Waterpolo, así como ós xubilados. 
— Concedida a palabra pola Presidencia, polo Concelleiro SR. GONZÁLEZ IGLESIAS, por este maniféstase que a piscina adxudicouse a concesión dos seus servicios á empresa SERVI SPORT, da que un dos donos estaba relacionado co noívo da asesora do anterior Alcalde; empresa á que nesta Casa se lle permitiu todo, incluso irse co diñeiro sen pagar ós traballadores, o que supuxo para o Concello a perda duns nove millóns de pesetas aproximadamente, facéndose a correspondente reclamación. 

Continúa na súa intervención o Concelleiro SR. GONZALEZ IGLESIAS dicindo que na primeira adxudicación da concesión do servicio da piscina estaba o asunto 

referente ó prezo a pagar polos xubilados, dicin ue as perdas do Concello polo que 
respecta á piscina municipal e pola actuación da empresa SERVI SPORT o dito 
anteriormente haberá que incrementar unha cantidade de doce millóns de pesetas polos 
gastos correspondentes a pagos á nova empresa adxudicataria referentes a suministros 
de enerxía eléctrica e gasoleo. E remata a súa intervención o citado Sr. Concelleiro 
dicindo que incluso os equipos de natación e waterpolo van a ter agora mellor trato que 
cando gobernaba o PP, e sinalando que a actualización de prezos, obxecto deste asunto, 
faise por esixencias do contrato. 

- Concedida a palabra pola Presidencia, polo Concelleiro SR. PAZOS 
DOCAMPO, maniféstase que non hai máis historia que unha revisión de prezos, e que é 
moi plástico solicitar beneficios para os equipos de natación e waterpolo e opoñerse á 
revisión das tarifas, pero considera que iso debe facerse por escrito a medio dunha 
proposta que o que fala estaría disposto a estudiala sempre que fose coherente. 

- Concedida a palabra pola Presidencia, polo Concelleiro SR. CONDE ROMERO 
se sinala que non se deben subi-las taxas, senón controlar os correspondentes gastos. 

- Concedida a palabra pola Presidencia, polo Concelleiro SR. GONZALEZ 
IGLESIAS maniféstase que consiga o Concelleiro Sr. Conde Romero na institución 
provincial onde goberna, que esa institución se faga cargo dos gastos da piscina, como 
xa ocurriu noutros Concellos, e así se poderían outorga-las axudas que o Concelleiro Sr. 
Conde Romero solicita. 

Non habendo unanimidade de criterios, pola Presidencia sométese a votación o 
presente asunto. 

Efectuada esta, acadou o seguinte resultado: Votan en contra os/ as Sres./ as 
Concelleiros / as do PP (8); votan a favor os/ as Sres. / as Concelleiros/ as do PSdeG-PSOE 
(9) e os/ as Sres./ as Concelleiros/ as do B.N.G. (4). Na súa consecuencia, por maioría de 
votos, resultou aprobado o dictame da Comisión Informativa de Deportes de data 28 de 
Outubro de 1999, anteriormente transcrito- 

13.- BASES REGULADORAS PARA CONCESIÓN DE AXUDAS PARA 
ACTIVIDADES DE PROMOCIÓN DE MULLER.- 

Pola Presidencia maniféstase que este asunto, quede Sobre a Mesa, pendente do 
seu estudio para unha nova sesión plenaria.- 

14.- MOCIÓN DO PSdeG-PSOE INSTANDO Ó GOBERNO CENTRAL Á 
MODIFICACIÓN LEXISLACIÓN S/ RÉXIME ESPECIAL DO MAR.- 

Pola Presidencia dase conta de Moción de data 7 de decembro de 1999, que dí: 

O Grupo Municipal Socialista (PSdeG-PSOE), no Concello de Redondela a 
través do seu PORTAVOZ, M. JAVIER NUÑEZ SALGADO, o abeiro do disposto nos 

i artigos 91.4 e 97 do Regulamento de Organización, Funcionamento e Réxime Xurídico



das Entidades Locais presenta ante o Pleno da Corporación Municipal esta MOCIÓN, 
en base ós motivos e consideracións seguintes: 

EXPOSICIÓN DE MOTIVOS 
A Lei de Pesca de Galicia 6/1993 do 11 de Maio, establece nas súas disposcións 

transitorias a obrigatoriedade da inscrición dos mariscadores e mariscadoras de Galicia 
na Seguridade Social a tráves do Réxime Especial do mar como autónomo por conta 
propia. Esta obriga non foi aplicada ata a data, pero neste intre a Consellería de Pesca, 
Marisqueo e Acuicultura da Xunta de Galicia, tente que para o ano 2000 non haxa 
mariscadores nas praiais sen dar de alta no Réxime Especial do Mar. 

Na práctica esta medida supón que cada mariscador debe soportar o desembolso 
de 14.400 pts/ mes, suxeito a un réxime que non cubre prestación por desemprego pois 
constan como empresarios a efectos de cotización. 

Na actualidade as rendas medias anuais dos mariscadores e mariscadoras 
galegos non superan as 300.000 pts/ ano, polo que a obriga de cotización deste xeito vai 
levar ó sector á súa desapacíón. 

Por conseguinte, O Grupo municipal socialista, en virtude do disposto no artigo 
97.2 do Regulamento de Organización, Funcionamento e Réxime Xurídico das Entidades 
Locais, presenta esta MOCIÓN diante do Pleno desta corporación para que se adopten 
os seguintes ACORDOS DE RESOLUCIÓN: 

1.- lnstar ó governo central á modificación de lexislación sobre ó réxime especial do Mar vixente na actualidade, de tal xeito que os mariscadores e mariscadores galegos 
poidan efectuar as súas cotizacións en función dos ingresos acadados no desenvolvemento da súa profesión. 

Este Concello Pleno por unanimidade, por Sres/ as Concelleiros/ as asistentes acordou aprobar a moción antes transcrita.- 

15.- MOCIÓN DO BNG EN DEFENSA E IMAXE DA MULLER 
Pola Presidencia dase conta da Moción do BNG de data 17 de xaneiro do ano 2000, que dí: 

Actualmente, esta-se a dar por parte dos meios de comunicación unha imaxe das mulleres que deixa ver claramente unha dobre moral no que respeita ao seu papel na sociedade. Por unha band, recebemos unmha mensaxe de igualdade e de integración plena da muller naqueles ámbitos que noutrora lle foron negados, mais só hai que botar- 
lle unmha ollada á televisión, ás publicacións ou escoitar a rádio para receber o impacto da "outra mensaxe": a imaxe da muller que só se preocupa de estar guapa e de organizar a casa e de coidar aos nenos, é dicer, aquela muller que non é dona de si mesma e que se converte, de novo, na eterna escrava do home. 

Este tipo de actuacións ofende-nos e preocupa-os. Ofende-nos porque cremos na 

non discriminación e nos dereitos da muller e preocupa-nos porque se están a pisar os 
Direitos Humanos e porque se está a criar unha sociedade que, dende a súa infancia, se 
educa cunha mensaxe tinxida de discriminación, desprezo e utilización de toda aquela 
persoa cuxo xénero sexa o feminino. 

Dada a importancia e a influencia que os meios de comunicación exercen sobre a 
povoación e dado que a imaxe que oferecer¡ da muller non pode ser mais ofensiva e 
destruüva, canto aos dereitos Humanos se refere, o Grupo Municipal do Bloque 
Nacionalista Galego somete á consideración do Pleno a adopción dos seguintes acordos: 

9- Demandar aos meios de comunicación públicos e privados, de carácter local 
ou comarcal, que suprirnan e eviten calquer tipo de publicidade sexista, que cumpran a 
legalidade vixente con prespecto á non discriminación por razón de seco, e, polo tanto, 
non utilicen publicidade que resulte discriminatario para as mulleres.~ 

¿2 
‘-’- Que desde o Concello se inste ao governo Galego para que estas resolucións 

sexan aplicadas nos meios de titularidade pública e se inste correspondentemente aos 
privados. 

Pola Presidencia ábrese o correspondente turno de debate. 

-Concedida a palabra pola Presidencia a Sra. González Gómez pola mesma 
maniféstase que a moción ten dous aspectos un dirixido os medios de comunicación e 
outro dirixido os órganos executivos para a defensa da muller e da sua imaxe. 

-Concedida a palabra pola Presidencia polo Sr. Conde Romero maniféstase que 
non entende nada e que lle parece unha cuestión de broma. .aš/urà 

-Concedida a palabra pola Presidencia polo Concelleiro Sr. Nuñez Salgado, por 
éste diríxese o voceiro Sr. Conde Romero pedíndolle que lea con calma e detenimento a 
moción do BNG. 

-Concedida a palabra pola Presidencia pola Concelleira Sra. González Gómez, 
por ésta se sinala que oíndo falar o Concelleiro Sr. Conde Romero, indudablemente 
queda xustificado o contido da moción. 

-Concedida a palabra pola Presidencia polo Concelleiro Sr. Conde Romero, 
maniféstase que non entende nada e que votará en contra da moción do BNG. 

-Concedida a palabra pola Presidencia polo Concelleiro Sr. Nuñez Salgado, 
dirixíndose ó Concelleiro Sr. Conde Romero indícalle que está o marxe do contido da 
realidade e que incluso mocións semellantes presentará o PP noutros Concellos. 

Neste intre auséntase o Concelleiro Sr. Iglesias Carrera.



Non habendo unanimidade de criterios pola Presidencia sométese a votación 
este asunto. 

Efectuada ésta obtivose o seguinte resultado: 

Votaron en contra dos Sres. Concelleiros do PP (6); Abstiveronse os/ as Sres/ as 
Concelleiros/ as Sr. Puentes Saavedra; votaron a favor dos Sres/ as Concelleiros/ as do PsdeG-PSOE (8), e os Sres/ as Concelleiros/ as do BNG (4).Na súa consecuencia e por 
maioria de votos resultou aprobada a moción do BNG, antes transcríta. 

16.- MOCIÓN DO BNG SOBRE DESPENALIZACIÓN LIBERDADE D0 INSUMISO EMILIO ROMERO LORENZO.- 
Pola Presidencia clase conta de Moción do Grupo Municipal do B.N.G. de data 3 de Xaneiro do 2000, que transcrita dí: 

"O vindeiro 3 de febreiro do 2000 vai ser xulgado en Vigo o profesor de Ensino Secundario Emilio Romero Lorenzo polo chamado “delito de insubmisión" e polo que pode ser condeado a 2 anos, 4 meses e un día de prisión e ínabilitado para a función docente, podendo ser privadoa con carácter definitivo do seu posto de traballo. 

Considerando que non ten ningím sentido condear a unha persoa pola defensa das súas ideas e polo exercicio dun dereito democrático, cal é o da obxeccción de conciencia, máxime no horizonte futuro da desaparición do servizo militar obrigatorio no ano 2003 é polo que o Grupo Municipal do Bloque Nacionalista Galego somete á consideración do Pleno do Concello a adopción dos seguintes acordos: 
1.- Dirixirse ó Xulgado do Penal n9 2 de Vigo e á Fiscalía dos Xulgados de Vigo para solicitar a libertade de Emilio Romero Lorenzo sen ningún tipo de cargos. 
2.- Facer pública esta resolución e reclamar a despenalización absoluta da insubmisión ao exército." 

Coincidente coa Moción do Grupo Municipal do B.N.G. transcrita, pola Presidencia dase conta de sendos escritos presentados por Asociacións e Colectivos de Redondela e por Esquerda Unida-Izquierda Unida, ámbolos dous con data 11 de Xaneiro pasado. 

Pola Presidencia ábrese o correspondente turno de debate. 
- Concedida a palabra pola Presidencia, polo Concelleira SRA. PÉREZ ORGE, dase conta do contido da Moción do B.N.G., así como dos acordos a cal adopción se solicitan deste Concello Pleno. 

Así mesmo pola Sra. Concelleira antes citada móstrase a súa conformidade cos escritos dun colectivo de asociacións redondeláns e outro de Esquerda Unida-Izquierda

solicitando a despenalización da insubrnisión.

- Concedida a palabra pola Presidencia ó Concelleiro SR. REBANAL 
FERNÁNDEZ, polo mesmo móstrase contrario ó contido da Moción do B.N.G., xa que 
considera que o servicio militar ou haberá que cumplilo ou noutra causa manifestarse 
obxector de conciencia para face-los servicios sociais sustitutorios da prestación do 
servicio militar, e remata a súa intervención dicindo que a despenalización da 
insubrnisión interesada é contraria á Lei e á Constitución Española. 

- Concedida a palabra pola Presidencia ó Concelleiro SR. NUÑEZ SALGADO, 
polo mesmo manifesta que no caso da insubrnisión terán que actualizarse as Leis que 
considera como delito. 

Non habendo unanimidade de oponións, pola Presidencia sométese este asunto 
a votación. 

Efectuada a correspondente votación, obtívose o seguinte resultado: Votan en 
contra os/ as Sres. / as Concelleiros/ as do PP (6), abstéñense os/ as Sres. / as 
Concelleiros/ as do PP, Alonso Monteagudo e Lago Melón; votan a favor os/ as Sres./ as 
Concelleiros/ as do PSdeG-PSOE (9) e os/ as Sres. / as Concelleiros/ as do B.N.G. (4). Na 
súa consecuencia, e por maioría de votos, resultou aprobada a Moción do B.N.G., antes 
transcrita.- 

17.-ESCRITO DO VOCEIRO DO PSdeG-POSOE S/FONDO GALEGO DE 
COOPERACIÓN E SOLIDARIDADE. 

Pola Presidencia dase conta de escrito asinado en data 12 de xaneiro de 2000, que 
dí: 

D. MANUEL JAVIER NUÑEZ SALGADO, VOCEIRO DO GRUPO MUNICIPAL 
DO PSdeG-PSOE, TEN A BEN PROPOÑER ó CONCELLO PLENO, A APROBACIÓN 
DA SEGUINTE MOCIÓN: 

Vista a proposta do "Fondo Galego de Cooperación e Solidariedade", orientada a 
contribuir dende o noso propio ámbito ó desenvolvemento dos países do Terceiro 
Mundo, mediante a creación dun fondo económico que financie proxectos de axuda ós 
paises en vías de desenvolvemento e campañas de sensibilización en Galicia sobre a 
cooperación e a solidariedade internacional, ó Pleno do Concello de Redondela, ten a 
ben propoñe-la adopción dos seguintes acordos: 

PRIMEIRO.- Manifesta-la adhesión desta Corporación ó FONDO GALEGO DE 
COOPERACIÓN E SOLIDARIEDADE e acepta-los seus Estatutos e Declaración 
programática. 

SEGUNDO.- Asumi-lo compromiso de dotar presupostariamente unha partida, 
como aportación anual ó Fondo Galego con Destino ó Financiamento de proxectos



aprobados polo Fondo Galego de Cooperación e Solidariedade, e de conformidade co 
correspondente Baremo de cuotas que aprobe a Asamblea xeral de socios. 

TERCEIRO.- Expresa-la vontade de incrementa-las responsabilidades 
económicas deste Concello respecto do Terceiro Mundo para aproximarse ó 0,7% do 
orzamento ordinario recomendado polas Nacións Unidas. 

CUARTO.- Facultar ó Sr. Alcalde-Presidente para que designe un representante 
do Concello no Fondo Galego de Cooperación e Solidariedade. 

QUINT O.- Notificar estes acordos ó Fondo Galego de Cooperación e 
Solidariedade. 

Este Concello Pleno, por unanimidade acorda prestar a súa aprobación a moción 
antes transcrita. 

18.-ESCRITO UNIÓN SINDICAL AGRARIA SINDICATO LABREGO GALEGO E UNIÓN AGRARIAS S/ SITUACIÓN SECTOR AGRARIO GALEGO. 
Pola Presidencia dase conta da Moción presentada pola Unión Sindical Agraria 

Galega, Sindicato Lagrego Galego e Unións Agrarias, presentada en data 18 de xaneiro 
de 2000, que dí: 

MOCIÓN SOBRE A SITUACIÓN DO SECTOR AGRARIO GALEGO 
Dacordo co establecido nos artígos 91.4 e 97 do Regulamento de Organización, 

Funcionamento e Réxime Xurídico das Entidades Locais presentamos para o seu debate 
e aprobación polo Pleno a Moción que a continuación se recolle 

EXPOSICIÓN DE MOTIVOS 

Ó Longo da actual lexislatura acentuaronse unha serie de feitos e situacións que evidenciaron e fixeron máis apreciable, se cabe, a situación de que o sector agrario non é 
prioritario para o Goberno Galego. A modo de exemplos máis relevantes podemos citar: A venda de LEYMA a PULEVA; os baixos prezos que soportaron os productores de porcino, avicultores, vacún de carne, leite, cunicola e pataca; a mala negociación realizadas polo Conselleiro en Madrid á hora de reparti-los dereitos de plantación de viñedo, primas de vacún de carne e cota láctea procedentes da Reforma da Política Agraria Comunitaria; o incumprimento dos compromisos adquiridos polo Conselleiro cos representantes dos agricultores; a falla de solucións e a negativa sistemática a estudiar saídas ós problemas planteados; a ausencia dun marco estable de negociación e interlocución; o cobro, por primeira vez, da supertaxa láctea; a represión contra as mobilización dos gandeiros; etc. 

Esta realidade confírmase tamén á hora de destinar fo ndos ó sector agrario no momento de confecciona-los presupostos da Xunta, o que signfica fortes recortes nos

programas de inversións, plans de mollora as e subvencións direxidas ós 
productores galegos. * 

Todo isto prodúcese a pesares do peso económico e social que segure tendo o 
sector agrario en Galicia, que ocupa directamente a máis de 153.000 persoas, carca do 
17% da poboación ocupada, ó que se engaden os postos de traballo xerados nun amplo 
abano de actividades e servicios: transformación, distrubicións e comercialización de 
productos, venda e reparación de maquinaria, producción e comercialización de pensos, 
abonos e productos fitosanitarios, construccións, veterinarios, comercio en xeral, etc., co 
que dinamiza economicamente molitas comarcas de Galicia, e contribúe, ademáis, á 
faixacíón de poboación nas áreas rurais. 

Tamén é preciso sinalar que a renda agraria galega segue sendo a metade da 
española e un tercio da europea, destacando que nela as subvencións só equivalen o 10% 
mentres que no conxunto da agricultura española superan o 25%. 

Mentres que o Executivo Galego ten esquecido o sector agrario, parte dos seus 
sectores estratéxicos perden peso día a día, someteidos ás consecuencias da 
reconversión e reestructuración incontrolada e desordenada á que se ven abocados. 
Sirva de exemplo o sector lácteo, no que abandonaron a actividade máis de 65.000 
explotacións nos últimos 9 anos. 

Diante desta situación, as Organizacións Profesionais Agrarias, UNIÓN 
SINDICAL AGRARIA GALEGA, SINDICATO LABREGO GALEGO e UNIÓNS 
AG%RIAS, tñen convocada unha MANIFESTACIÓN en Santiago o día 15 de febreiro 
para esixir un cambio de actitude do Executivo Galego e compromisos cos temas 
recollidos na táboa reivindicativa e que son os seguintes: 

Dignificación da nosa profesional. 

Marco estable de interlocución coa administración para domocratizalo agro. 

Prezos xustos para garantir rendas dignas e para mante-lo emprego no medio 
rural. 

Reparto equitativo das axudas públicas e dos dereitos de producción en base a 
criterios socioeconómicos. 

Dotación orzamentaria suficiente para acometer un Plan Global de 
Desenvolvemento do medio rural e dos sectores productivos. 

Revocación dos acordos de Madrid. 

Defensa e promoción dos productos das nosas explotacións fronte ó fomento de 
produccións inseguras e industrializadas. 

Control e prohibición da venda nos mercados de productos alimentarios por 
baixo dos custos de producción.



Ordenación de territorio e dos usos da terra. 

Indemnización polos danos ocasionados pola fauna salvaxe. 

Cese da represión sobre as mobilizacións labregas. Anulación das multas e 
absolución dos procesados na tractorada do ano 1999. 

Polo exposto, preséntase esta MOCIÓN diante do pleno desta corporación para 
que se adopte o seguinte ACORDO: 

Apoia-la táboa reivindicativa exposta e a celebración da manifestación que os 
agricultores galegos temos previsto celebrar en Santiago o día 15 de febreiro. 

Pola Presidencia dase conta a este Concello Pleno de que se ten presentado neste 
Concello e con semellante contido que o escrito antes transcrito mocións do PsdeG- PSOE e BNG, así como escrito de IU. 

Pola Presidencia ábrese o correspondente turno de debate. 

-Concedida a palabra pola Presidencia polo Concelleiro Sr. Pazos Docampo, maniféstase que afecta a un sector importante da poboación e da economía interior de Galicia e que é un sector que sufre os embates dos Goberno Autonómico e Central de Madrid. 

Neste intre auséntase o Concelleiro Sr. Lago Melón. 

-Concedida a palabra pola Presidencia ó Concelleiro Sr. Conde Romero, por éste sinálase que a pesar das críticas que reciben o Goberno Galego e Central, considera que a súa actuación é a máis adecuada e remata a súa intervención decindo que votará en contra do escrito antes transcrito. 

-Concedida a palabra pola Presidencia polo ConceHeiro Sr. Nuñez Salgado, por éste sinálase que non se defende o sector labrego e do que se trata é de evitar as protestas. 

-Concedjda a palabra pola Presidencia polo Concelleiro Sr. Pazos Docampo por éste e dirixíndose o ConceHeiro Sr. Conde Romero dille que fala desde un punto de vista da ignorancia ou doutro xeito recibindo consignas do PP. 

-Contínúa a súa intervención o ConceHeiro Sr. Pazos Docampo manifestando que non se defende a modernización das estructuras galegas así como as primas ós precios do vacuno, quedando fora doutro xeito superficies de viñedo que se atacan desde Bruselas e que non se defende a Galicia nos asuntos do leite, vaamo, etc. e remata a súa intervención decindo que apoia os escrito dos sindicatos antes aludidos.

Non habendo unanimidade de crité ' pola Presidencia sométese a votación 

este asunto. 

Efectuada éste obtivose o seguinte resutado: 

Votan en contra Os/ as Sres/ as Concelleiros/ as do PP (6); abstívose o Concelleiro 
Sr. Puentes Saavedra; e votaron a favor os/ as Sres/ as Concelleiros/ as do PSdeG-PSOE 
(8) e os/ as Sres/ as Concelleiros/ as do BNG (4). Na súa consecuencia e por maioria de 
votos prestouse aprobación o contido do escrito antes transcrito. 

19.- ESCRITO ALCALDE CONCELLO MONTERROSO SOLICITANDO 
DEDICACIÓN DIA DAS LETRAS GALEGAS Ó POETA LORENZO VARELA 

Vista a moción da Alcaldía do Concello de Monterroso (Lugo), de data 11 de 
novembro de 1999, que dí: 

Sra. e Sres Concelleiros: Dentro do valiosísimo patrimonio cultural de 
Monterroso, Lorenzo Varela é unha importantísima peza. E un monterrosino universal. 

Os seus restos mortais descansan no cemiterio da parroquia da Fufín, dende 
xaneiro de mil novecentos oitenta e un. 

Son tamén varias as ocasións nas que se lle renderon homenaxes ben merecidas. 

Mais no recoñecemento de Varela como grandísirno poeta, tamén pola súa 
vinculación a Galicia, pola defensa da lingua, pola súa permanente loita polas 
liberdades, polo seu traballo de promoción da Cultura, os galegos debémoslle unha 
homenaxe sobradamente merecida: A Real Academia Galega da Lingua, e con esa 
Institución, o país todo, debe dedicarlle o Día das Letras Galegas. 

Faremos xustiza deste xeito co autor de "Torres de amor", "Catro Poemas para 
catro gravados", "Lonxe", etc. 

O Concello de Monterroso debe pois, dirixirse á Real Academia Galega da 
Lingua, solicitando dela aquela distinción. 

Do mesmo xeito, o Concello promoverá actos a favor de tal esperada decisión. 

Solicitaremos tamén doutras institucións o seu favorable pronunciamento, co fin 
de que Lorenzo Varela, fillo de Monterroso e de Galicia, sexa honrado co Día das Letras 
Galegas. 

Este Concello Pleno, por unanimidade dos/ as Sres/ as Concelleiros/ as 
asistentes acordou prestarlle a súa aprobación o escrito antes transcrito.- 

20.-ESCRIT O MANCOMUNIDADE DE MONTES MAN COMÚN DE 
REDONDELA S/ LEXISLACIÓN E TRIBUTACIÓN COMUNIDADE DE MONTES.



Pola Presidencia data conta do escrito presentado en data 11 de novembro de 
1999, pola Mancomunidade de Montes en Man Común de Redondela, que dí: 

EXPOSICIÓN DE MOTIVOS 
O monte veciñal en man común é unha propiedade privada de titularidade 

colectiva atribuída aos veciños e veciñas dun lugar xeográfico determinado 
(normalmente unha parroquia), e posúe unhas características de base xermánica como 
son a indivisibilidade, inalienabilidade, imprescriptíbilidade e inembargabilidade que 
lle confiren natureza de ben común e social. 

Estas propiedades cumpriron tradicionalmente unha triple función: económica 
(complemento imprescindible da economía agraria), social (propieade de todos os 
veciños e veciñas e, xa que logo, fonte de recursos para quen non d1spuna de propiedade individuais e ecolóxica ou ambiental (cun sistema de aproveitamento 
sustentable que evitaba a degradación do monte). 

Hoxe o monte en man común esta desvencellado do complexo agro-gandeiro en moitas zonas do noso pais, e a triple función antes citada segue a cumprirse inda que con evidentes transformacións. O monte trascende unha estrita consideración como recurso económico para desempeñar diversas funcións interdependentes que podemos agrupar en dous tipos: ecolóxicos e sociais: 

Dende o punto de vista ambiental o monte supón importantes beneficios, como a defensa contra a erosión, a regulación do ciclo da auga, a creación de solos, o mantemento da biodiversidade, etc. 

Dende unha óptica social é incontestable a crecente demanda de uso dos montes, sobre todo nas áreas periurbanas, como zonas de lecer e espallamento, ademáis da importancia que actuacións das Comunidades de Montes teñen para o conxunto da sociedade como son a mellora na calidade de vida (asfaltado de camiños, centros sociais, parques, zonas deportivas,...), a creación de postos de traballo, o fomento da cohesión social e a participación veciñal, a conservación do patrimonio histórico e cultura e otras moitas nas que se xuntan as funcións productivas, sociais e ambientais que cumpren os montes en man común. 

O propio Parlamento europea, nunha resolución sobre política forestal afirma que "a extratexia forestal debería basearse no recoñecimento da biodiversidade dos bosques europeos, na súa multifuncionalidade e na necesidade dunha sostibilidade ecolóxica, económica e social". Esta xestión sostible e multificional é o modelo máis axeitado coa singularidade dos montes veciñais e man común, pois non teñen como fin prioritario o lucro económico e poden atender mellor a diversificar os seus aproveitamentos. 

Por outra banda, os ingresos económicos das comunidades de Montes revirten na inmensa maioría dos casos no conxunto da sociedade e só en contadas ocasión existe un reparto individual entre os comuneiros e comuneiras. A lexislación vixente obriga a

os na mellora do propio monte, e investir cando menos o 15% dos rec so 

significativamente o I Congreso Galego de Comunidades de Montes pronunciouse 
porque esa porcentaxe se elevara ata o 33%, o resto de ingresos, como xa se dixo, 
invístense en equipamentos comunitarios e sociais. 

Maila todo o anterior e a ser o monte comunal un feito diferencial galego, o 
Goberno central aprobou a finais de 1998 a inclusión como suxeito pasivo das 
comunidades de Montes no Imposto sobre Socieades, equiparándoas con empresas 
mercantís. A aplicación deste imposto está cheo de contradiccións, e suporá a 
desaparición práctica dos montes veciñais, e destrucción das comunidades e o abandono 
dos montes. 

Por todo o anterior a Mancomunidade de Montes de Man Común de Redondela 
somete á consideración da corporación a seguinte 

MOCIÓN 
1.-Solicitar do Parlamento do Estado a derrogación da lexislación que aplica o 

Imposto sobre Sociedades ás Comunidades de Montes. 

2.-Solicitar do Parlamento galego a elaboración dunha lei que desenvolva un 
réxime fiscal específico para o monte veciñal e man común, que teña como principos 

Exención de gravame impositivo para os recursos obtidos polas comunidades, 
atendendo aos beneficios que prestan á sociedade, sempre e cando estes recursos se 
destinen a fíns de interese social, ecolóxico e comunitario. 

Tríbutación a través do I.R.P.F. das cantidades económicas que as Comunidades 
repartan individualmente entre os comuneiros/ as. 

Establecemento pola Administración dun sistema de control contable das 
Comunidades de Montes que permita contrastar o destino dos recursos producidos polo 
monte veciñal. 

Este sistema ha ser claro, rápido e non gravoso para as Comunidades. 

Pola Presidencia ábrese o correspondete turno de debate. 

-Concedida a palabra pola Presidencia polo Sr. Concelleiro Sr. Pazos Docampo, 
polo mesmo sinálase que no escrito da Mancomunidade de Montes de Man común de 
Redondela entre as súas peticións formula unha consistente en solicitar do Parlamento 
Galego a elaboración dunha Lei que desenvolva un réximen fiscal específico para o 
monte veciñal en man común, cando existe no escrito de referencia un erro evidente xa 
que a petición hai que dirixila o Parlamento do Estado que é o que ten a competencia e 
non ó Parlamento de Galicia.

-Concedida a palabra pola Presidencia ó Concelleiro Sr. Puentes Saavedra, polo mesmo sinálase que a Lei é lóxica cando reporta os montes de man común beneficios 
pero non no caso de que se envirta os citados beneficios na mesma Comunidade. 

Este Concello Pleno, por unanimidade dos/ as Sres/ as Concelleiros/ as 
asistentes acorda prestar a súa aprobación o escrito da Mancomunidade de Montes de 
Redondela antes transcrito, coa rectificación do erro na mesma sinalado polo Concelleiro 
Sr. Pazos Docampo. 

21.-ROGOS E PREGUNTAS. 

Pola Presidencia dase conta das preguntas formuladas polo PP, que siguen: 

-Dada a falta de información, que como norma xeral, vimos sufrindo por parte do actual equipo de goberno, e según se desprende das diferentes informacións vertidas en varios medios de comunicación, xa se procedeu por parte da Xunta de Galicia, a entrega das chaves do Multiusos de Chapela, polo que solicitamos se informe a esta Corporación Municipal, de como se vaia levar a cabo ou que bases se van a seguir, para a adxudicación ás diferentes asociacións ou colectivos, dos locais e demáis dependencias do mencionado Multiusos. Dado que como parece esta entrega xa se efectuou, non se podía ir informando os diferentes colectivos dos trámites ou requisitos que serán necesarios para que xe lles conceda un deste locais, para que procedan a súa solicitude, 
si é de seu interés, e así a súa operatividade sexa efectiva o máis rápido posible. 

Polo Sr. Nuñez Salgado respóstaselle que non estan recibidas e que o problema é que foron inauguradas pero non entregados, e que cando se reciban, se terán en conta as asociacións. 

-O igual que xa fixéramos en plenos celebrados por esta Corporación Murúcipal en data 29 de setembro e 27 de outubro do ano pasado, e dado que xa transcurriu un tempo suficiente desde a súa solicitude, rogamos nos indiquen, se se chegou xa a un acordo definitivo ou cómo se atopa a solicitude formulada pola Comunidade de Augas de Cidadelle, referente á concesión de auga, por parte da empresa Seragua, S.A., coa instalación dun contador. 

Pola Concelleira Sra. Martínez González, respóstaselle que o asunto foi solucionado estando xa negociado polo Concello coa Empresa e que a Comunidade ten que falar con Seragua S.A. 

-Situación na que se atopa ou se xestións se levaron a cabo e cales se levaran a cabo, coa empresa Fenosa, para solucionar o problema dos postes da electricidade que se entroan en medio da carretera no Camiño da Buraca-Chapela.N on debemos esquecer os continuos accidentes que se producen por motivo de este problema e que calquer día haberá unha desgracia persoal e entón será cando se tomen dedidas urxentes.

Polo Concelleiro Sr. que se fixeron xestión 

con Fenosa e que pide por cada poste que se retire 65.000 pesetas, e que accedeu a 
retirar os postes que están no medio do camiño. 

Que hai outros postos noutros lugares do municipio e que se fará unha 
relación e paulatinamente se iran retirando. 

-Que importe económico gastou este Concello nos actos das pasadas festas de 
navidade, así como a quen se lle pago. 

Polo Concelleiro Sr. Nuñez Salgado, respóstaselle que as contas de gastos e 
ingresos entán nun dosier que mostra no Pleno, pero que prefire dar conta dos mesmo 
á Comisión formada para Festas e a Comisión de Cultura. 

-Porqué se menospreciou este ano 99/00 ó nucleo máis importante deste 
Concello (Parroquia de Chapela), ó non efectuarse a tradicional cabalgata de Reis e a 
excasa iluminación Navideña. 

Polo Concelleiro Sr. Nuñez Salgado, respóstaselle que non hai menosprecio 
por parte do equipo de goberno e que a cabalgata de Redondela foi para toda 
Redondela e que se tratará de mellorar a iluminación do Nadal. 

E, non habendo máis asuntos que tratar, pola Presidencia dase por rematada a 
presente sesión, sendo as vintedous horas e cincuenta minutos da data fixada no 
encabezamento, en proba de todo o que, se extende a presente Acta, que se inscribiu no 
Libro dende a volta do folio un do Papel Timbrado da Comunidade Autónoma de 
Galicia, Serie A n° 1175803, ata o folio vintecatro, Serie A n° 1175826, de todo o que, 
como Secretario, DOU FE.- 

O A LDE O SECRETARIO 

//› 
Asdo: Xaime Rei Barreiro Asdo: Luís Torrado Vázquez


